
1. ᐱᒋᐊᕐᓂᖓ 

 
ᐅᖃᐅᓯᓕᓂᕐᒧᑦ ᑲᒥᓯᓇᖓᑦ ᐃᒥᓄᑦ ᐊᐅᓚᑦᑎᔨᐅᕗᖅ ᒪᓕᒐᓕᐅᕐᕕᖕᒥᑦ ᐱᔭᒃᓴᖅᑖᖅᑎᑕᐅᓯᒪᓗᓂ, ᕖᕝᕗᐊᕆ 

2017−ᒥᑦ ᐊᕐᕌᒍᓄᑦ ᑕᓪᓕᒪᓄᑦ ᑎᓕᔭᐅᓯᒪᓂᖃᕐᓂᐊᓕᖅᐳᖅ, ᐅᖃᐅᓯᕐᓄᑦ ᑲᒥᓯᓇ ᓄᓇᕗᒥ ᐃᓂᖓ 

ᐱᔭᒃᓴᖃᖅᑎᑕᐅᑎᓪᓗᒍ ᓄᓇᕗᒥ ᒪᓕᒐᓕᐅᕐᕕᖕᒥᑦ.  

 

2. ᐱᓇᓱᐊᖅᑕᖓ 

 

ᓯᕗᒧᐊᒍᑎᖃᕐᓗᓂ ᓴᐳᒻᒥᒃᓯᓗᓂᓗ ᐅᖃᐅᓯᕐᒧᑦ ᐱᔪᓐᓇᐅᑎᖏᓐᓄᑦ ᓄᓇᕗᒻᒥᐅᑦ ᑲᒪᒋᑦᑎᐊᖁᓗᒍ ᓄᓇᕗᒻᒥᑦ 

ᐅᖃᐅᓯᐊᓂ ᐱᖁᔭᒃᓴᖓᑎᒍᑦ. 

 

3. ᑕᑯᓐᓇᒐᖓ 

 

(ᐃᓕᓴᕆᔭᐅᓯᒪᔪᑦ ᐅᖃᐅᓰᒃ ᐱᖁᔭᖅ) ᐃᓄᐃᑦ ᐅᖃᓪᓚᒍᓐᓇᕐᒪᑕ ᐱᔾᔨᑎᖅᑕᐅᖃᑦᑕᕐᓗᑎᒡᓗ ᓄᓇᕗᑦ ᒐᕙᒪᖓᓂ, 

ᑭᒃᑯᑐᐃᓐᓇᕐᓂᓪᓗ ᑭᒡᒐᖅᑐᐃᔪᓂᑦ, ᒪᓕᒐᓕᐅᕐᕕᒃ ᑲᑐᔾᔨᖃᑎᖏᓪᓗ, ᓄᓇᕗᒥ ᐃᖅᑲᖅᑐᐃᕕᐊᓂ ᐊᒻᒪ ᓄᓇᓕᖕᓂᑦ 

ᓂᕈᐊᕆᔭᖏᓐᓂᑦ ᐅᖃᐅᓯᕐᒥᑦ.  

 

(ᐃᓄᐃᑦ ᐅᖃᐅᓯᖓ ᓴᐳᒻᒥᔭᐅᓂᖓ ᐱᖁᔭᖅ) ᐃᓄᐃᑦ ᑐᓴᐅᒪᑎᑦᑎᔪᓐᓇᕐᒪᑕ ᐱᔨᑦᑎᑕᐅᓗᑎᒡᓗ ᓄᓇᕗᑦ 

ᒐᕙᒪᖓᓂ, ᑭᒃᑯᑐᐃᓐᓇᕐᓄᓪᓗ ᑭᒡᒐᖅᑐᐃᔪᓂᑦ, ᒪᓕᒐᓕᐅᕐᕕᖕᒥᑦ ᑲᑐᔾᔨᖃᑎᖏᓪᓗ, ᓄᓇᕗᒻᒥᑦ ᐃᖅᑲᖅᑐᐃᕕᐊᓂ 

ᐊᒻᒪ ᓇᖕᒥᓂᖃᖅᑎᑦ ᑲᑐᔾᔨᖃᑎᒌᑦ, ᐊᒻᒪ ᒐᕙᒪᑐᖃᒃᑯᓐᓂ, ᑭᒡᒐᖅᑐᐃᔪᓂᑦ ᐅᕝᕙᓘᓐᓃᑦ ᑲᑐᔾᔨᖃᑎᖏᓐᓂᑦ ᐃᓄᐃᑦ 

ᐅᖃᐅᓯᖏᓐᓄᑦ. 

 

4. ᐱᓕᕆᐊᑦ ᐱᔭᒃᓴᓪᓗ 

 

ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑦ ᑎᓴᒪᓂ ᐱᔭᒃᓴᓪᓗᐊᑕᖃᖅᐳᖅ ᐅᑯᓂᖓ: ᐊᐅᓚᑦᑎᓗᓂ, ᑭᒡᒐᖅᑐᐃᓗᓂ, 

ᐅᖃᐅᔾᔨᕐᓗᓂ ᖃᐅᔨᓴᕐᓗᓂᓗ. ᐱᔭᒃᓴᖓᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑦ ᑖᒃᑯᐊ ᓇᓗᓇᐃᖅᓯᒪᔪᒦᑉᐳᑦ 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂ ᐊᒻᒪ ᐃᓄᐃᑦ ᐅᖃᐅᓯᖓᑦ ᓴᐳᒻᒥᔭᐅᓂᖓ ᐱᖁᔭᖅ.  

 

 

ᐅᓐᓂᕐᓗᒡᕕᒃ ᕿᒥᕐᕈᔨ 

ᐅᖃᐅᓯᕐᓄᑦ ᑲᒥᓯᓇ ᑕᑯᓇᖃᑦᑕᖅᐳᖅ ᐅᖃᐅᓯᓕᕆᓂᕐᒧᑦ ᐱᖁᔭᑦ ᓯᖁᒥᑦᑎᓂᐅᓱᒋᔭᐅᔪᓂᒃ ᓄᓇᕗᒥ 

ᑎᒥᕈᖅᑎᑕᐅᓯᒪᔪᓄᑦ ᐱᓕᕆᕕᐅᔪᓂᒃᓗ, ᓄᓇᓕᖕᓂᓗ ᕼᐊᒪᓚᐅᔪᓂ, ᓇᖕᒥᓂᖅᓱᖅᑐᓂᒃ ᐊᒻᒪᓗ ᒐᕙᒪᑐᖃᒃᑯᑦ 

ᑎᒥᖁᑎᒋᔭᖏᓐᓂ ᐱᓕᕆᕕᖏᓐᓂᓘᓐᓃᑦ. ᐊᒡᓚᒡᕕᖓ ᖃᐅᔨᓴᕈᓐᓇᕐᒪᑦ, ᖃᐅᔨᔭᖏᓐᓂᒃ ᓇᓗᓇᐃᖅᓯᓗᓂ 

ᐅᓂᒃᑳᓕᐅᕐᓗᓂᓗ, ᐊᖏᖃᑎᒌᖏᓐᓂᐅᔪᓂᒃᓗ ᐋᖅᑭᒃᓯᔨᐅᔪᓐᓇᕐᓗᓂ, ᐊᒻᒪᓗ ᓇᓗᓇᐃᔭᐃᕕᖃᕈᓐᓇᕐᓗᓂ 

ᐋᖅᑭᒍᑎᒃᓴᓂᒃ ᐅᖃᐅᓯᓕᕆᓂᕐᒧᑦ ᐱᖁᔭᑎᒍᑦ ᓴᓂᖅᑯᑦᑎᓗᐊᕈᑎᓂᒃ. 

ᐊᔭᐅᖅᑎᐅᓂᖅ 

ᐅᖃᐅᓯᕐᓄᑦ ᑲᒥᓯᓇ ᑐᓴᐅᒪᑎᑦᑎᓲᖑᕗᖅ ᑕᐃᒃᑯᓂᖓ ᐅᖃᐅᓯᕐᓄᑦ ᐱᔨᑦᓯᖅᑎᐅᓲᓂᒃ ᐃᓱᒪᓕᐅᕈᔾᔨᓲᓄᑦ, 

ᐃᓕᖅᑯᓯᐅᓲᓂᒃᓗ ᐊᒻᒪᓗ ᐊᑐᐊᒐᖁᑎᒋᔭᐅᔪᓂᒃ ᐅᖃᐅᓯᕐᓄᑦ ᐱᖁᔭᐅᔪᑦ ᒪᓕᒃᑕᐅᔭᕆᐊᓕᓪᓗ ᐱᔪᓐᓇᐅᑏᑦ 

ᖃᐅᔨᒪᔭᐅᑎᒃᑲᓐᓂᕐᓗᒋᑦ.  

 

 

ᐅᖃᐅᔾᔪᐃᓂᖅ ᖃᐅᔨᒪᔨᑕᕆᔭᐅᓂᖅ 

ᐅᖃᐅᓯᕐᓄᑦ ᑲᒥᓯᓇ ᐅᖃᐅᔾᔨᓲᖑᕗᖅ, ᐃᑲᔪᖅᐸᒃᑐᓂ, ᐱᓕᕆᖃᑎᖃᖅᑐᓂᓗ ᒐᕙᒪᖃᕐᕕᐅᑉ ᐱᓕᕆᕕᖏᓐᓂ 

ᑎᒥᖁᑎᖏᓐᓂᒃᓗ, ᓇᖕᒥᓂᖅᓱᖅᑐᓂᒃ ᑲᑐᔾᔨᖃᑎᒌᓂᒃ ᒐᕙᒪᑐᖃᒃᑯᓪᓗ ᐱᓕᕆᕕᖏᓐᓂ, ᑎᒥᖁᑎᖏᓐᓂᒃ ᐊᒻᒪᓗ 

ᑎᒥᕈᖅᑎᓯᒪᔭᖏᓐᓂᒃ ᐅᖃᐅᓯᕐᓄᑦ ᐱᔨᑦᓯᕈᑎᒋᔭᖏᑦ ᐱᓪᓗᒋᑦ ᑐᓴᐅᒪᔪᓕᕆᓂᕐᒧᓪᓗ ᐱᔭᕆᐊᖃᖅᑕᖏᓐᓂᒃ. 

ᑲᒥᓯᓇᐅᑉ ᐊᒡᓚᒡᕕᖓᑦᑕᐅᖅ ᓄᓇᕗᒥᐅᓂ ᑐᓴᖅᑎᑦᑎᓲᖑᕗᖅ ᐅᖃᐅᓯᕐᓄᑦ ᐱᔪᓐᓇᐅᑎᖃᕈᑎᒋᔭᖏᓐᓂᒃ. 

 

ᐅᔾᔨᖅᓱᐊᖃᕐᓂᖅ 

ᐅᖃᐅᓯᕐᓄᑦ ᑲᒥᓯᓇ ᕿᒃᓯᒍᓱᒋᐊᖃᓲᖑᖕᒪᑦ ᖃᐅᔨᒋᐊᓲᖑᓪᓗᓂᓗ ᖃᓄᐃᑉᐸᓪᓕᐊᓂᕆᔭᖏᓐᓂᒃ 

ᐅᔾᔨᖅᓱᖅᑎᐅᓪᓗᓂ ᒐᕙᒪᖃᕐᕕᐅᑉ ᐱᓕᕆᕕᒋᔭᖏᓐᓂᒃ, ᓄᓇᓕᖕᓂ ᕼᐊᒪᓚᐅᔪᑦ, ᓇᖕᒥᓂᖅᓱᖅᑐᑦ ᐊᒻᒪᓗ 

ᒐᕙᒪᑐᖃᒃᑯᑦ ᐱᓕᕆᕕᖏᓐᓂᒃ, ᑎᒥᕈᖅᑎᓯᒪᔭᖏᓐᓂᒃ ᐊᒻᒪᓗ ᐱᓕᕆᕕᒻᒪᕆᖏᓐᓂᒃ ᓄᓇᕗᒥ ᐅᖃᐅᓯᕐᓄᑦ ᐱᖁᔭᑦ 

ᐊᑐᖅᑕᐅᑦᑎᐊᖁᓪᓗᒋᑦ. 

 

5. ᐱᔭᐅᓇᓱᐊᖅᑐᖅ 

 

ᐊᒡᓚᒡᕕᖓᑕ ᐱᓕᕆᓪᓗᐊᑕᖅᑕᖏᑦ ᐃᒪᐃᑦᑑᕗᑦ: 

 

 ᓄᓇᕗᒻᒥᐅᑦ ᑐᓴᐅᒪᖁᓪᓗᒋᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᖏᑦᑕ ᒥᒃᓵᓄᑦ 

 

 ᑐᓴᖅᑎᓪᓗᒋᑦ ᐅᖃᐅᑎᓗᒋᓪᓗ ᒐᕙᒪᐅᑉ ᐱᓕᕆᕕᖏᑦ, ᑎᒥᖁᑎᒋᔭᖏᓪᓗ, ᓄᓇᓕᖕᓂᓗ ᕼᐊᒪᓚᐅᔪᑦ, 

ᓇᖕᒥᓂᖅᓱᖅᑐᑦ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕕᖏᑦ ᑎᒥᖁᑎᒋᔭᖏᓪᓗ ᐅᖃᐅᓯᕐᓄᑦ ᐱᖁᔭᑎᒍᑦ 

ᒪᓕᒋᐊᖃᖅᑕᖏᓐᓂᒃ 

 

 ᖃᐅᔨᒪᒋᐊᕐᓗᒋᑦ ᒐᕙᒪᐅᑉ ᑎᒥᖁᑎᒋᔭᖏᑦ ᐱᓕᕆᕕᖏᑦ, ᑎᒥᖁᑎᒋᔭᖏᓪᓗ, ᓄᓇᓕᖕᓂᓗ ᕼᐊᒪᓚᐅᔪᑦ, 

ᓇᖕᒥᓂᖅᓱᖅᑐᑦ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕕᖏᑦ ᑎᒥᖁᑎᒋᔭᖏᓪᓗ ᐅᖃᐅᓯᕐᓄᑦ ᐱᔨᑦᑎᕈᑎᖏᓐᓂᒃ 

ᑐᓴᐅᒪᑎᑦᑎᓂᕆᔭᖏᓐᓂᓗ ᒐᕙᒪᑦᑕ ᐊᐅᓚᑦᑎᕕᖃᕐᕕᒋᔭᓕᒫᖓᓂ. 

 

 ᑐᓴᖅᑎᓪᓗᒋᑦ ᓇᖕᒥᓂᖅᓱᖅᑐᑦ ᒐᕙᒪᑐᖃᒃᑯᓪᓗ ᑎᒥᖁᑎᖏᑦ ᐅᖃᐅᓯᕐᓄᑦ ᐱᔨᑦᓯᕈᑎᖏᑦᑕ ᐱᔭᕆᐊᓕᖏᓐᓂᒃ, 

ᐃᑲᔪᕐᓗᒋᓪᓗ ᐸᕐᓇᐃᕙᓪᓕᐊᑎᓪᓗᒋᑦ ᐊᑐᓕᖅᑎᑦᑎᕙᓪᓕᐊᑎᓪᓗᒋᓪᓗ ᐃᓄᐃᑦ ᐅᖃᐅᓯᕐᓄᑦ ᐸᕐᓇᐅᑎᒋᔭᖏᓐᓂ 

 

 ᖃᐅᔨᓴᖁᓪᓗᒍ, ᐋᖅᑭᒍᑎᒃᓴᖅᓯᐅᖁᓪᓗᒍ ᐊᒻᒪᓗ ᐋᖅᑭᒋᐊᕈᑎᒃᓴᓂᒃ ᖃᓄᐃᓕᐅᖅᑐᒃᓴᐅᖕᒪᖔᑕ 

ᖃᓄᖅᑑᖃᑦᑕᕐᓗᓂ 

 

 ᐃᑲᔪᖅᓱᐃᓗᓂ ᖃᐅᔨᒪᒋᐊᕐᓗᒋᓪᓗ ᐊᑐᓕᖅᑎᑕᐅᕙᓪᓕᐊᓂᖏᑦ ᓄᓇᓄᒥ ᐅᖃᐅᓯᕐᓄᑦ ᒪᓕᒐᐅᔪᑦ 

6. ᐅᒃᐱᕆᔭᑦ ᑐᙵᕕᖏᓪᓗ 

 

ᐅᑯᐊ ᐊᑐᖅᑕᐅᓱᖑᕗᑦ ᐅᒃᐱᕆᔭᐅᓪᓗᑎᒡᓗ ᑐᙵᕕᒋᓪᓗᒋᓪᓗ ᐅᖃᐅᓯᕐᓄᑦ ᑲᒥᓯᓇ (OLC) ᑎᑎᕋᕐᕕᖓᓂ 

ᐱᔪᓐᓇᕐᓂᖓᓂᒃ ᐱᓕᕆᔭᕆᐊᓕᖏᓐᓂᓗ ᑲᔪᓯᑎᑦᑎᓕᕌᖓᒥ:  

 

 ᐃᓅᖃᑎᒌᑦᑎᐊᕐᓂᖅ:  ᐃᒃᐱᒍᓱᑦᑎᐊᕐᓂᖅ, ᐃᓚᒌᑦᑎᐊᕐᓂᕐᓗ ᐊᒻᒪ ᐱᑦᑎᐊᕐᓂᕐᓗ ᐃᓅᖃᑎᑦᑎᓐᓂᒃ  

 ᑐᙵᓇᕐᓂᖅ:   ᒪᑐᐃᖓᓂᖅ, ᐃᓚᐅᑎᑦᑎᓂᖅ, ᐃᓕᕋᓇᙱᓐᓂᕐ  

 ᐱᔨᑦᓯᕐᓂᖅ.   ᐃᓚᑦᑎᓐᓂᑦ, ᐃᓅᖃᑎᑦᑎᓐᓂᒃ ᓄᓇᖅᑲᑎᑦᑎᓐᓂᒡᓗ ᐱᔨᑦᑎᕈᑎᖃᕐᓘᓐᓃᑦ  

 ᐊᔩᖃᑎᒌᖕᓂᖅ: ᐃᓱᒪᓕᐅᖃᑎᒌᓪᓗᓂ, ᐅᖃᖃᑎᒌᓐᓂᒃᑯᑦ ᐊᒻᒪ ᐊᖏᖃᑎᒌᓐᓂᒃᑯᑦ  

 ᐱᓕᕆᖃᑎᒌᓂᖅ/ᐃᑲᔪᖅᑎᒌᓐᓂᖅ: ᐃᓄᑑᔾᔨᖏᓪᓗᓂ ᐱᓕᕆᔭᕆᐊᓕᖕᓂᒃ ᐃᖅᑲᓇᐃᔭᖃᑎᖃᕐᓗᓂ  

 ᖃᓄᖅᑑᕐᓂᖅ: ᐃᓱᒪᒃᓴᖅᓯᐅᕐᓂᖅ ᓴᓇᑐᓗᓂ ᐋᖅᑭᒋᐊᓕᖕᒥᒃ ᐋᖅᑭᒃᓱᓇᓱᕐᓗᓂ  

 

7. ᐱᔪᓐᓇᕐᓂᕆᔭᐅᔪᑦ 

 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᖓ 7ᓂᒃ ᐱᓕᕆᔨᖃᕐᒪᑦ ᐅᑯᐊ ᐃᓂᒋᔭᐅᓪᓗᑎᒃ:  

 

 ᐅᖃᐅᓯᕐᓄᑦ ᑲᒥᓯᓇ 

 ᑐᑭᒧᐊᒃᑎᑦᑎᔨ ᐸᕐᓇᓯᒪᑦᑎᐊᕐᓂᕐᒧᑦ ᐊᑐᐊᒐᓕᕆᓂᕐᒧᓪᓗ 

 ᐊᖓᔪᖅᑲᐅᑎᓄᑦ ᐊᒡᓚᒡᕕᓕᕆᔨ 

 ᖃᐅᔨᓴᖅᑎ ᕿᒥᕐᕈᔨ − ᐅᐃᕖᑎᑐᑦ 

 ᖃᐅᔨᓴᖅᑎ ᕿᒥᕐᕈᔨ − ᐃᓄᐃᑦ ᐅᖃᐅᓯᖏᓐᓄᑦ 

 ᐱᓕᕆᐊᒃᓴᓄᑦ ᑲᒪᔨ − ᐃᓱᓕᕝᕕᒃᓴᓕᒃ ᔭᓐᓄᐊᕆ 18, 2019 

 ᓇᖕᒥᓂᖅᓱᖅᑐᓄᑦ ᑐᖅᑲᑕᕐᕕᒃ − ᐱᒋᐊᕐᕕᒃᓴᓕ ᔭᓐᓄᐊᕆ 19, 2019  

 ᐃᓄᓕᒃᑖᓅᖓᔪᓕᕆᔨ ᑐᓴᐅᒪᔪᓕᕆᔨ 

 

ᑖᒃᑯᐊ ᐱᓕᕆᔨᒻᒪᕆᖏᐅᒍᓗᐊᖅᑎᓪᓗᒋᑦ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᖓ ᐊᖏᕈᑎᖃᕐᒥᖕᒪᑦ ᒪᓕᒐᓕᕆᔨᓂᒃ 

ᒪᓕᒐᖅᑎᒍᑦ ᖃᐅᔨᒪᔨᑕᐅᖁᓪᓗᒋᑦ ᐅᖃᐅᔾᔨᒋᐊᕈᓐᓇᖁᓪᓗᒋᓪᓗ ᐃᑲᔪᕆᐊᖃᓕᕌᖓᑕ 

ᐋᖅᑭᖃᑎᒌᒋᐊᖃᖅᑐᖃᖅᑎᓪᓗᒍ. 

8. ᑎᒥᐅᔫᑉ ᐋᖅᑭᐅᒪᓂᖏᑦ ᑭᐅᖃᑦᑕᕐᕕᖏᓪᓗ 

 

 

 

  

  

 

  

 

 ᐅᖃᐅᑎᕐᒧᑦ ᑲᒥᓯᓇ ᓄᓇᕗᒥ   
 

ᐊᖓᔪᖅᑲᐅᑎᓄᑦ ᐊᒡᓚᒃᑎ  

 

Executive Assistant 

 

Executive Assistant 

 

ᖃᐅᔨᓴᖅᑎ ᕿᒥᕐᕈᔨ − ᐅᐃᕖᑐᑦ  

 

ᖃᐅᔨᓴᖅᑎ ᕿᒥᕐᕈᔨ − ᐃᓄᒃᑐᑦ 

ᑐᑭᒧᐊᒃᑎᑦᑎᔨ ᐸᕐᓇᓯᒪᑦᑎᐊᕈᑎᒃᓴᓄᑦ 

ᐃᑲᔪᖅᑎᖓ 

 

 
ᐃᓄᓕᒫᓅᖓᔪᓄᑦ ᑐᓴᐅᒪᔪᓕᕆᔨ 

 

ᐱᓕᕆᔭᓄᑦ ᑲᒪᔨ 

ᐃᓱᓕᕝᕕᒃᓴᓕᒃ ᔭᓐᓄᐊᕆ 18, 2019 

 

ᓇᖕᒥᓂᖅᓱᖅᑐᓄᑦ ᑐᖅᑲᑕᕐᕕᒃ 

ᐱᒋᐊᕐᕕᓕᒃ ᔭᓐᓄᐊᕆ 19, 2019 

9. ᒪᓕᒐᑦ 

 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖓ 

 

ᓄᓇᕗᒥ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖓ ᒪᓕᒐᓕᐅᕐᕕᖕᒥ ᑲᔪᓯᑎᑕᐅᓚᐅᖅᓯᒪᖕᒪᑦ 2008ᒥ ᐊᑐᓕᖅᑐᓂᓗ 

ᐊᐃᕐᕆᓕ 1, 2013. ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᓇᓗᓇᐃᖅᓯᖕᒪᑕ ᐱᔨᑦᓯᕐᓂᕐᒧᑦ ᑐᓴᐅᒪᑎᑦᑎᓂᕐᒧᓪᓗ 

ᒪᓕᒃᑕᐅᔭᕆᐊᖃᖅᑐᖁᑎᖏᓐᓂᒃ ᑖᒃᑯᐊ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐊᑐᕐᓗᒋᑦ (ᐃᓄᐃᑦ ᐅᖃᐅᓯᖓᒍᑦ, 

ᖃᓪᓗᓈᑎᑐᑦ, ᐅᐃᕖᑎᑐᓪᓗ) ᒪᓕᒐᓕᐅᕐᕕᐅᑉ ᐃᓗᐊᓂ, ᓄᓇᕗᑦ ᒐᕙᒪᖓᓐᓂ, ᑎᒥᖁᑎᒋᔭᖏᓐᓂᓗ ᐃᓄᓕᒫᓄᑦ 

ᐱᔨᑦᓯᖅᑐᓂᒃ ᐊᒻᒪᓗ ᓄᓇᕗᒥ ᐃᖅᑲᖅᑐᐃᕕᖕᓂ. ᑖᒃᑯᐊᓗ ᑎᒥᐅᔪᑦ ᐱᓕᕆᕕᐅᔪᓪᓗ ᐊᑐᐃᓐᓇᖃᕆᐊᖃᖅᐳᑦ 

ᑭᓇᑐᐃᓐᓇᕐᓗᓂ ᐱᔨᑦᓯᖅᑕᐅᔪᖅ ᐅᖃᕐᕕᐅᒋᐊᖃᖅᑐᕐᓘᓐᓃᑦ ᑐᓴᐅᒪᑎᑕᐅᒋᐊᓕᒃᓘᓐᓃᑦ ᐱᖁᔭᑎᒍᑦ 

ᐃᓕᓴᕆᔭᐅᔪᑎᒍᑦ ᐅᖃᐅᓯᒃᑯᑦ ᐱᔨᑦᓯᖅᕕᐅᖁᓪᓗᒍ ᓂᕈᐊᕆᔭᖓᓂᒃ. 

 

ᐱᖁᔭᖅ ᒥᓂᔅᑕᒥᒃ ᐊᖓᔪᖅᑳᙳᖅᑎᑦᑎᓚᐅᕐᒪᑦ ᐅᖃᐅᓯᕐᓄᑦ ᑲᒪᒋᔭᖃᖅᑐᒥᒃ ᑕᒪᒃᑯᐊ ᑲᒪᒋᔭᐅᖁᓪᓗᒋᑦ 

ᐊᑐᖅᑕᐅᑎᑦᑎᖁᓪᓗᒍᓗ ᐅᖃᐅᓯᕐᓄᑦ ᐱᔨᑦᓯᕈᑕᐅᒋᐊᖃᖅᑐᓂᒃ ᑖᒃᑯᓄᖓᓗ ᐱᔭᐅᔭᕆᐊᖃᕐᓂᐊᕐᓗᑎᒃ ᒐᕙᒪᑦᑕ 

ᑎᒥᖁᑎᖏᓐᓄᑦ ᐱᓕᕆᕕᒋᔭᖏᓐᓄᑦ, ᕼᐊᒪᓚᐅᔪᓄᑦ, ᓇᖕᒥᓂᖅᓱᖅᑐᓄᑦ ᐊᒻᒪᓗ ᒐᕙᒪᑐᖃᒃᑯᑦ ᑎᒥᖁᑎᖏᓐᓄᑦ, 

ᐱᓕᕆᕕᖏᓐᓄᑦ ᐊᒻᒪᓘᓐᓃᑦ ᐱᓕᕆᕕᒻᒪᕆᒋᔭᖏᓐᓂ.  

 

ᕼᐊᒪᓚᐅᔪᑦ ᑐᓴᐅᒪᑎᑦᑎᔭᕆᐊᓖᑦ ᐅᐃᕖᑎᑐᑦ ᖃᓪᓗᓈᑎᑐᓪᓘᓐᓃᑦ ᓄᓇᖓᓂ “ᑕᐃᒪᓐᓇᑎᒋ 

ᐱᔨᑦᓯᖅᕕᐅᔪᖃᕆᐊᖃᕌᖓᑦ”. ᓄᓇᕗᑦ ᒐᕙᒪᖓ ᓱᓕ ᓇᓗᓇᐃᖅᓯᒋᐊᓕᒃ ᐃᓗᓕᖅᑕᖓ ᖃᓄᐃᓕᖓᖕᒪᖔᑦ 

“ᑕᐃᒪᓐᓇᑎᒋᑦ ᐱᔨᑦᓯᖅᕕᐅᔪᖃᕆᐊᖃᕐᓂᖓᓂᒃ”, ᐊᒻᒪᓗ ᒪᓕᒐᖏᓐᓂᒃ ᐋᖅᑭᒃᓯᓗᓂ ᐃᓂᓪᓚᒃᑎᕆᓗᓂᓗ ᓇᓪᓕᐊᓐᓄᑦ 

ᕼᐊᒪᓚᐅᔪᓄᑦ ᖃᓄᑎᒋᒧᓪᓗ ᑎᑭᓪᓗᒍ ᐱᔨᑦᓯᕈᑎᖃᕆᐊᖃᕐᒪᖔᑕ ᑐᓴᐅᒪᑎᑦᑎᓗᑎᒃᓗ ᐅᐃᕖᑎᑐᑦ ᖃᓪᓗᓈᑎᑐᓪᓘᓐᓃᑦ. 

 

ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐅᔾᔪᑎ ᐱᖁᔭᖅ  
 

ᐱᖁᔭᕈᖅᑎᑕᐅᓚᐅᖅᑐᖅ 2008, ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐅᔾᔪᑎ ᐱᖁᔭᖅ (ILPA) ᓇᓗᓇᐃᕆᖕᒪᑦ 

ᓴᐳᒻᒥᓂᐊᕐᓂᕐᒥᒃ, ᐊᔭᐅᕈᑎᖃᕐᓂᐊᕐᓂᕐᒥᒃ ᖃᕝᕙᖅᑎᕆᓂᐊᕐᓂᖓᓂᒃᓗ ᐃᓄᐃᑦ ᐅᖃᐅᓯᖓᓐᓂᒃ. ᐱᖁᔭᖅ 

ᒐᕙᒪᐅᔪᒥᒃ ᐊᑐᕆᐊᖃᕐᒪᑦ ᐃᓄᐃᑦ ᐅᖃᐅᓯᖓ ᓴᐳᒻᒥᔭᐅᖁᓪᓗᒍ.  
 

ᐅᑯᐊ ᐃᓚᒋᓪᓗᒋᑦ: 

  
 ᐃᓕᓐᓂᐊᕐᓂᕐᒧᑦ ᐱᔪᓐᓇᐅᑏᑦ, ᓱᕈᓯᓛᓂᒃᓗ ᐃᓕᓴᐃᓂᕐᒥᒃ, ᐃᓄᒃᑐᑦ ᐅᖃᐅᓯᖅ ᐊᑐᕐᓗᒍ 

ᐃᓕᓴᔭᐅᖁᓪᓗᒋᑦ ᐊᒻᒪᓗ ᐃᓐᓇᐃᑦ ᐃᓕᓐᓂᐊᖁᓪᓗᒋᑦ ᐃᓕᓐᓂᐊᖅᓯᒪᓂᖏᓪᓗ ᖃᕝᕙᓯᒋᐊᕆᔪᒪᔪᑦ 

 

 ᐱᔪᓐᓇᐅᑎᖃᕐᓂᕐᒥᒃ ᐱᓕᕆᔪᓐᓇᕐᓗᑎᒃ ᐃᓄᐃᑦ ᐅᖃᐅᓯᖓ ᐊᑐᕐᓗᒍ ᐃᖅᑲᓇᐃᔭᕐᕕᖓᓂ ᒐᕙᒪᒃᑯᑦ 

ᐱᓕᕆᕕᒋᔭᖏᓐᓂ ᑎᒥᖁᑎᒋᔭᖏᓐᓂᓗ 

 

 ᓄᓇᓕᖕᓂ ᒐᕙᒪᐅᔪᓄᑦ ᕼᐊᒪᓚᓄᑦ ᐊᒻᒪᓗ ᓇᖕᒥᓂᖅᓱᖅᑐᓄᑦ, ᐃᓄᓕᒫᓄᓪᓗ ᐱᔨᑦᓯᖅᑐᓄᒃ, 

ᐱᖃᓯᐅᑎᓪᓗᒋ ᒐᕙᒪᑐᖃᒃᑯᑦ ᐱᓕᕆᕕᖏᑦ ᑎᒥᖁᑎᒋᔭᖏᓪᓗ, ᐱᔨᑦᓯᕈᑎᖃᖁᓪᓗᒋᑦ ᐃᓄᐃᑦ 

ᐅᖃᐅᓯᖏᑦᑎᒍᑦ 

 

ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐅᔾᔪᑎ ᐱᖁᔭᕈᖅᑎᑕᐅᓚᐅᖅᓯᒪᖕᒪᑦ ᒥᓂᔅᑕᐅᔪᒧᑦ ᑲᒪᒋᔭᖃᖅᑐᒧᑦ 

ᐊᐅᓚᔾᔭᐃᖁᓪᓗᒍ ᐊᑐᓕᖅᑎᑦᓯᕙᓪᓕᐊᓂᕐᒥᒃ ᐊᑐᐊᒐᕐᓂᒃ ᐱᓕᕆᔾᔪᑎᒃᓴᓂᒃᓗ ᓴᐳᑎᔭᐅᖁᓪᓗᒍ, 

ᐊᔭᐅᖅᑐᕈᑕᐅᖁᓪᓗᒍ ᐊᒻᒪᓗ ᒪᑭᒋᐊᒃᑲᓐᓂᖁᓪᓗᒍ ᐃᓄᐃᑦ ᐅᖃᐅᓯᖓᑦ. ᓴᖅᑭᑦᑎᓚᐅᕐᒥᖕᒪᑕ ᐃᓄᐃᑦ 

ᐅᖃᐅᓯᖏᓐᓄᑦ ᑕᐃᒎᓯᓕᐅᖅᑎᓂᒃ (IUT), ᐃᓄᐃᑦ ᐅᖃᐅᓯᖓᓄᑦ ᐊᖓᔪᖅᑳᓂᒃ. ᑖᓐᓇ ᐱᖁᔭᖅ ᐊᑑᑎᖕᒪᑦ 

ᓄᓇᓕᖕᓂ ᒐᕙᒪᐅᔪᓄᑦ ᕼᐊᒪᓚᓄᑦ, ᓇᖕᒥᓂᖅᓱᖅᑐᓄᑦ ᑎᒥᐅᔪᓄᑦ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕕᖏᓐᓄᑦ, 

ᑎᒥᖁᑎᖏᓐᓄᑦ, ᑎᒥᕈᖅᑎᓯᒪᔭᖏᓐᓄᓗ ᖃᓄᐃᑦᑑᒍᓗᐊᖅᐸᑦ ᐊᑐᖅᑕᐅᑎᒋᓂᖓ ᐱᔭᕆᐊᖃᖅᑎᒋᓂᖓᓗ. 

ᒪᓕᒐᓕᐅᕐᕕᖕᒥ ᑲᑎᒪᑎᓪᓗᒋᑦ 2017 ᐅᑭᐅᖓᓐᓂ, ᐅᖃᐅᓯᕐᓄᑦ ᒥᓂᔅᑕᐅᔪᖅ ᐊᖓᔪᖅᑳᖅ ᑐᓴᖅᑎᑦᑎᓚᐅᕐᒪᑦ 

ᐅᑯᐊ ᐊᑐᓕᕐᓂᐊᓕᕐᒪᑕ ᔪᓚᐃ 9, 2017: 

 

 ᐱᔨᑦᓯᕐᓂᖅ ᑐᓴᐅᒪᑎᑦᑎᓂᕐᓗ ᐃᓄᐃᑦ ᐅᖃᐅᓯᖏᑎᒍᑦ ᓇᖕᒥᓂᖅᓱᖅᑐᓄᑦ ᑎᒥᐅᔪᓄᑦ ᐊᒻᒪᓗ ᒐᕙᒪᑐᖃᒃᑯᑦ 

ᐱᓕᕆᕕᖏᓐᓄᑦ, ᑎᒥᖁᑎᖏᓐᓄᑦ ᐊᒻᒪᓘᓐᓃᑦ ᐱᓕᕆᕕᓪᓗᐊᑕᖏᓐᓄᑦ ᐊᑐᐃᓐᓇᐅᒋᐊᓖᑦ (ᐃᓄᐃᑦ 

ᐅᖃᐅᓯᖏᓐᓄᑦ ᓴᐳᒻᒥᔾᔪᑎ ᐱᖁᔭᖅ, ᐃᓗᐊᓃᑦᑐᑦ 3) 

 

 ᐱᔨᑦᓯᕐᓂᖅ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᖅᑎᒎᖓᔪᐃᓐᓇᐅᒋᐊᓖᑦ ᓄᓇᕗᒥ ᒐᕙᒪᒃᑯᑦ ᑎᒥᖁᑎᖏᓐᓄᑦ 

ᒐᕙᒪᐅᑉ ᓯᓚᑖᒍᑦ ᐱᓕᕆᑎᑦᑎᒑᖓᑕ [ᐊᑐᕐᓗᒍ ᐃᓗᐊᓃᑦᑐᖅ 4 ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐅᔾᔪᑎ 

ᐊᒻᒪᓗ ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓄᑦ, ᐅᖃᐅᓯᖅᑕᖏᑦ ᐃᓛᒃᑰᖓᔪᑦ 12(7)(c)]  

 

 ᒪᓕᒐᐃᑦ ᐃᓄᐃᑦ ᐅᖃᐅᓯᖏᓐᓄᑦ ᐱᔨᑦᓯᕈᑎᓄᑦ ᓵᑕᒃᑕᐅᑎᑦᑎᓂᕐᒧᑦ ᐃᖅᑲᖅᑐᐃᕕᒃᑯᑦ ᓄᓇᕗᑦ 

ᐃᖅᑲᖅᑐᐃᕕᖓᑕ ᒪᓕᒐᖏᓐᓄᑦ ᐊᑐᕆᐊᓕᖏᓐᓂ ᑐᑭᒧᐊᒍᑎᖏᓐᓂᓗ (ᐃᓄᐃᑦ ᐅᖃᐅᓯᖏᓐᓂᒃ 

ᓴᐳᒻᒥᔭᐃᔾᔪᑎ, ᓈᓴᐅᑎᓕᒃ 5)  

 

ᐊᖓᔪᖅᑲᐅᑏᑦ ᒪᓕᒐᓕᐅᕐᕕᖕᒥ ᒥᓂᔅᑕᐅᑎᐅᔪᑦ ᓱᓕ ᐊᑐᓕᕐᕕᒃᓴᖏᓐᓂ ᐋᖅᑭᒃᓯᔭᕆᐊᖃᖅᑐᑦ:  

 ᓱᕈᓯᓛᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪᓗ ᐃᓐᓇᐃᑦ ᐅᖃᐅᓯᕐᒥ ᐃᓕᑦᑎᕙᓪᓕᐊᓂᕐᒧᑦ ᐊᒻᒪᓗ 

ᐃᓕᓐᓂᐊᒃᑲᓐᓂᕈᑎᒃᓴᖏᓐᓄᑦ ᐃᓄᒃᑐᑦ ᐅᖃᐅᓯᖅ ᐊᑐᕐᓗᒍ (ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖅ, 

ᓈᓴᐅᑎᖃᖅᑐᑦ 9 ᐊᒻᒪᓗ 10) 

10.  ᐱᓕᕆᐊᓪᓗᐊᑕᖏᑦ ᑮᓇᐅᔭᖅᑐᕈᑎᓪᓗ 

 

10.1. ᑐᓴᐅᒪᔪᓕᕆᓂᖅ 
 

ᐅᖃᐅᓯᕐᓄᑦ ᑲᒥᓯᓇ ᐃᓕᓴᖅᓯᖕᒪᑦ ᐱᒻᒪᕆᐅᓂᕆᔭᖏᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᑦ ᐃᓕᓐᓂᐊᕐᓂᕐᒧᑦ 

ᐃᓄᓕᒫᓂᒃᓗ ᖃᐅᔨᕚᓪᓕᖅᑎᑦᑎᓂᕐᒧᑦ ᓄᓇᕗᒥ ᐅᖃᐅᓯᕐᓄᑦ ᒪᓕᒐᖏᑎᒍᑦ.  ᐅᖃᐅᓯᕐᓄᑦ ᑲᒥᓯᓇ ᑎᒍᒥᐊᕐᒥᖕᒪᑦ 

ᐱᔭᒃᓴᖃᕐᓂᕐᒥᒃ ᐃᓄᓕᒫᓂᒃ ᖃᐅᔨᒪᑎᑦᑎᓂᕐᒥᒃ ᐅᖃᐅᓯᕐᓄᑦ ᐱᔪᓐᓇᐅᑎᖃᕈᑎᒋᔭᖏᓐᓂᒃ ᑖᒃᑯᐊᓗ ᑎᒥᐅᔪᑦ 

ᐱᖃᑦᑕᕆᐊᖃᖅᑎᒋᓂᖏᓐᓂᒃ ᐅᖃᐅᓯᖅ ᐱᔨᑦᓯᕈᑎᒋᓗᒍ ᓄᓇᕗᒥ ᐅᖃᐅᓯᕐᓄᑦ ᐱᖁᔭᑦ ᐊᑐᕐᓗᒋᑦ. ᐅᖃᐅᓯᕐᓄᑦ 

ᑲᒥᓯᓇᐅᑉ ᐊᒡᓚᒡᕕᖓᑕ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᑕ ᑐᕌᕈᑎᖓ ᐊᒻᒪᓗ ᐃᓅᖃᑎᒌᓄᑦ ᑐᓴᐅᒪᕕᐅᕙᒃᑐᑦ 

ᖃᕋᓴᐅᔭᒃᑯᑦ ᐊᖅᑯᑎᓪᓗᐊᑕᐅᖕᒪᑕ ᓄᓇᕗᒥᐅᓄᑦ. ᐃᑭᐊᖅᑭᕕᒃᑯᑦ ᑐᕌᕈᑎᖓ ᖃᕋᓴᐅᔭᒃᑯᑦ ᓴᖅᑭᔮᖏᓐᓇᖅᑐᖅ 

ᑐᓂᐅᖃᒐᓕᒫᑦᑎᒍᑦ ᐃᓄᓕᒫᑦᑎᐊᓄᑦ ᐊᑐᐃᓐᓇᐅᓪᓗᑎᒃ. ᐊᖅᑯᑎᒋᓲᕆᒋᕙᕗᑦ ᑐᓴᖅᑎᑦᑎᔾᔪᑎᒋᓪᓗᒍ ᐅᖃᐅᓯᕐᓄᑦ 

ᐱᔪᓐᓇᐅᑎᒋᔭᐅᔪᓄᑦ, ᐱᓕᕆᔭᑦᑎᓐᓄᑦ, ᐊᕐᕌᒍᒧᑦ ᐅᓂᒃᑳᓕᐊᑦᑎᓐᓄᑦ ᐊᒻᒪᓗ ᑐᓴᒐᒃᓴᖁᑎᒋᔭᑦᑎᓐᓄᑦ 

ᑐᓴᒐᒃᓴᓂᐊᖅᑎᓄᓪᓗ ᐊᓚᒃᑲᖅᑎᓲᑦᑎᓐᓄᑦ. ᐃᑭᐊᖅᑭᕕᒃᑯᑦ ᑐᕌᕈᑎᑦᑎᓐᓂ ᐊᑐᐃᓐᓇᐅᒋᕗᑦ ᐃᓱᒫᓘᑎᓄᑦ 

ᑎᑎᕋᕐᕕᒃᓴᐅᔪᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᖓᓄᑦ ᐸᔫᑕᐅᒋᐊᖃᓲᓄᑦ ᑭᓇᑐᐃᓐᓇᖅ ᐅᖃᐅᓯᕐᒥᓄᑦ 

ᐱᔪᓐᓇᐅᑎᖓ ᐊᑐᖅᑕᐅᑦᑎᐊᕋᓱᒋᓐᓂᖏᑉᐸᒍ. 

 

ᐃᓄᒃᑐᑦ ᐅᐃᕖᑎᑐᓪᓗ ᐅᖃᐅᓯᕐᓄᑦ ᑕᖅᑭᕆᔭᐅᔪᓄᑦ, ᐊᒡᓚᒡᕕᒋᔭᕗᑦ ᐊᖅᑯᑎᖃᓲᖑᕗᖅ ᑐᓴᒐᒃᓴᓕᕆᔨᓄᑦ 

ᑐᓴᒐᒃᓴᓄᓪᓗ ᖃᐅᔨᒪᑎᑦᑎᒋᐊᕈᑎᖃᖅᑐᑎᒃ ᐃᓄᓕᒫᑦ ᐅᖃᐅᓯᕐᓄᑦ ᐱᔪᓐᓇᐅᑎᖃᕈᑎᒋᔭᖏᑦᑕ ᒥᒃᓵᓄᑦ. ᑖᓐᓇ 

ᐅᖃᐅᓯᖅ ᑕᐃᒧᖔᒐᒃᓴᐅᓪᓗᓂ “ᐅᖃᐅᓯᕋ, ᐱᔪᓐᓇᐅᑎᒐ” ᑎᓕᐅᕆᖕᒪᑦ ᓄᓇᕗᒥ ᐅᖃᐅᓯᕐᓄᑦ 

ᐃᓕᓴᕆᔭᐅᓯᒪᔪᑦ ᐊᑐᕐᓗᒋᑦ ᓇᖕᒥᓂᖅ ᐅᖃᐅᓯᕐᒥᓂᒃ ᐊᑐᖃᑦᑕᖁᓪᓗᒋᑦ ᐱᒃᑯᓕᓗᑎᒃ ᐊᒻᒪᓗ ᐅᖃᐅᓯᕐᓄᑦ 

ᑲᒥᓯᓇᐅᑉ ᐱᓕᕆᔾᔪᑎᒋᓲᖏᓐᓂᒃ. ᓄᓇᕗᒥᐅᓂᒃᑕᐅᖅ ᑐᓴᐅᒪᖁᔨᒐᑦᑕ ᐱᒻᒪᕆᐅᓂᕆᔭᖏᑦ ᐅᖃᐅᓯᕐᓄᑦ 

ᐱᔪᓐᓇᐅᑎᑖᕈᑎᒋᓯᒪᔭᕗᑦ ᐊᒻᒪᓗ ᐱᔨᑦᓯᕈᑕᐅᖃᑦᑕᕆᐊᓖᑦ, ᐊᒃᑐᐃᓂᕆᔭᖏᓪᓗ ᑕᒪᒃᑮᒃ ᐱᖁᔮᒃ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐊᒻᒪᓗ ᑖᓐᓇ ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐃᓄᓕᒫᑦ ᐃᓅᓯᖏᓐᓄᑦ.  

 

ᓱᓕᒃᑲᓐᓂᖅ, ᐅᖃᐅᓯᕐᓄᑦ ᑲᒥᓯᓇ ᑕᑯᒋᐊᖃᑦᑕᕐᓂᐊᖅᐳᖅ ᖃᓄᐃᓕᖓᓕᕐᒪᖔᑦ ᐃᖅᑲᓇᐃᔭᕐᕕᖕᒥ ᐃᓄᒃᑐᑦ 

ᐅᖃᐅᓯᕐᒥ ᐊᑐᕈᓐᓇᕐᓂᖅ ᒐᕙᒪᐅᑉ ᐃᓗᐊᓂ ᑎᒥᖁᑎᒋᔭᖏᓐᓂᓗ, ᓇᓗᓇᐃᕈᓐᓇᖁᓪᓗᒋᑦ ᑭᓱᓕᕆᔪᑦ 

ᖃᓄᐃᑉᐸᓪᓕᐊᓂᐅᔪᓪᓗ ᐅᖃᐅᓯᕐᓄᑦ ᐱᔪᓐᓇᐅᑎᑎᒍᑦ ᓴᓂᖅᑯᑕᐅᖃᑦᑕᖅᑐᑦ ᓯᖁᒥᑕᐅᖃᑦᑕᖅᑐᓪᓗ 

ᖃᓄᐃᓕᕌᖓᑕ ᖃᓄᐃᑦᑐᒦᑎᑦᑎᔭᓐᓂᖏᓐᓗ. 

 

ᐱᔨᑦᓯᕈᑎᑦ ᑐᓴᐅᒪᑎᑦᑎᓂᕐᓗ ᐊᑐᐃᓐᓇᐅᔭᕌᖓᑕ ᐃᓕᓴᕆᔭᐅᓯᒪᔪᑎᒍᑦ ᐅᖃᐅᓯᕐᓄᑦ, ᐱᖁᔨᓂᕐᒥᒃ 

ᑎᓕᐅᕆᔾᔪᑕᐅᒃᑲᓐᓂᖃᑦᑕᕐᒪᑦ, ᑕᐃᒪᐃᓐᓂᖓᓄᑦ ᐅᖃᐅᓯᕐᓄᑦ ᐆᒻᒪᕆᒃᑲᓐᓂᕈᑕᐅᓕᓲᖑᓪᓗᓂ. ᐃᓄᓕᒫᓄᑦ 

ᖃᐅᔨᒪᑎᑦᑎᓕᓲᖑᖕᒪᑦ ᐅᖃᐅᓯᖓ ᐃᒃᐱᒋᔭᐅᖕᒪᑦ ᑐᙵᓱᒃᑎᑕᐅᓪᓗᓂᓗ ᐱᔨᑦᓯᕈᑕᐅᔪᑦ ᐅᖃᐅᓯᕐᒥᒍᑦ 

ᐊᑐᐃᓐᓇᐅᑎᑕᐅᓂᖏᓐᓄᑦ.  

 

10.2. ᐊᑐᐊᒐᓕᕆᓂᖅ, ᐸᕐᓇᖕᓂᖅ ᖃᐅᔨᓴᖅᑕᓪᓗ 

 

ᑎᓕᐅᕆᔨᐅᑎᓪᓗᒋᑦ ᑕᒻᒪᕈᑕᐅᔪᓂᒃᓗ ᖃᐅᔨᓴᖃᑦᑕᖅᑎᓪᓗᒋᑦ, ᐅᖃᐅᓯᕐᓄᑦ ᑲᒥᓯᓇᐅᑉ ᑎᑎᕋᕐᕕᖓ ᐱᑕᖃᕈᑎᒋᖕᒪᒍ 

ᓴᐳᒻᒥᔭᐅᖁᓪᓗᒍ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᑦ ᑕᐃᒪᐃᓐᓂᖓᓄᓪᓗ ᖃᓄᐃᓕᐅᕈᑎᒋᒋᐊᖃᑦᑕᖅᐸᐃᑦ 

ᐃᓱᒫᓗᒍᑕᐅᔪᑦ ᑕᖅᑳᖓᑦ ᐃᓄᖕᓂᖔᖅᑐᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᑦ ᐱᓪᓗᒋᑦ; ᐅᖃᐅᓯᕐᓄᑦ ᑲᒥᓯᓇ 

ᖃᐅᔨᓴᒋᐊᓯᔪᓐᓇᕐᒥᖕᒪᑦ. ᒫᓐᓇ ᐱᓕᕆᔭᐅᓪᓗᐊᑕᖅᑐᑦ ᖃᐅᔨᓴᕐᓃᑦ ᑐᓴᖅᑎᑦᑎᓂᕐᓗ ᐃᓄᓕᒫᓂᒃ ᐅᖃᐅᓯᕐᓄᑦ 

ᐱᔪᓐᓇᐅᑎᒋᔭᐅᔪᑦ ᐱᓪᓗᒋᑦ ᐊᖏᕈᑕᐅᓯᒪᔪᓪᓗ ᒪᓕᒃᑕᐅᒋᐊᓖᑦ ᑭᓲᖕᒪᖔᑕ.  
 

ᐊᑐᐊᒐᓕᕆᓂᖅ ᐸᕐᓇᖕᓂᕐᓗ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᖓ ᑕᑯᒋᐊᖃᑦᑕᖅᐳᖅ, ᕿᒥᕐᕈᓪᓗᒍ ᐊᑐᓕᖁᔭᓕᐅᖅᑐᓂᓗ ᑕᒪᒃᑯᐊ 

ᐅᖃᐅᓯᓕᕆᓂᕐᒧᑦ ᐊᑐᐊᒐᓕᐊᕆᔭᐅᓇᓱᒃᑐᑦ ᒫᓐᓇᓗ ᐊᑐᖅᑕᐅᔪᑦ ᐅᖃᐅᓯᕐᓄᑦ ᐊᑐᐊᒐᐅᔪᑦ ᒐᕙᒪᐅᔫᑉ 

ᐃᓗᐊᓂ ᑎᒥᖁᑎᒋᔭᖏᓐᓂᓗ, ᕼᐊᒪᓚᐅᔪᓂ, ᓇᖕᒥᓂᖅᓱᖅᑐᓂ ᑲᑐᔾᔨᖃᑎᒌᖑᔪᓂ ᐊᒻᒪᓗ ᒐᕙᒪᑐᖃᒃᑯᑦ 

ᐃᓗᐊᓂ ᐊᒃᑐᐊᔭᖏᓐᓂᓗ ᑎᒥᐅᔪᓂ.  

ᐅᔾᔨᖅᓱᕐᓂᖅ 

ᐅᖃᐅᓯᓕᕆᓂᕐᒧᑦ ᑲᒥᓯᓇᖃᕐᕕᐅᔪᖅ ᐅᔾᔨᖅᓱᖃᑦᑕᖅᐳᖅ ᕿᒃᓯᒋᒋᐊᖅᐸᒃᑐᒍ ᐊᑐᐃᓐᓇᐅᑎᒋᓂᖏᑦ 

ᐅᖃᐅᓯᖅᑎᒍᑦ ᐱᔨᑦᓯᕈᑕᐅᔪᑦ ᑐᓴᐅᒪᔾᔪᑎᓕᕆᓂᐅᔪᕐᓗ ᓄᓇᕗᑦ ᒐᕙᒪᖓᑕ ᐃᓗᐊᓂ ᑎᒥᖁᑎᒋᔭᖏᓐᓂᓗ, 

Hᐊᒪᓚᐅᔪᓂ, ᓇᖕᒥᓂᖅᓱᖅᑐᓂ ᑲᑐᔾᔨᖃᑎᒌᖑᔪᓂᒃ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕕᖏᓐᓂᒃ ᑎᒥᐅᔪᓂᒃᓗ 

ᐊᒃᑐᐊᔭᖏᓐᓂ. ᐊᐱᖅᓲᑎᒃᑯᓪᓗ ᖃᐅᔨᒋᐊᕈᑎᓂᒃ ᐊᑐᒐᔪᒃᐳᑦ, ᓲᕐᓗ ᐅᖄᓚᔪᑦ ᑖᓐᓇᓪᓚᕆᐅᒍᓗᐊᕐᒪᖔᑦ 

ᓇᓗᓇᐃᖅᓯᒋᐊᕈᑎᓂᒃ, ᑐᓴᐅᒪᔾᔪᑎᒃᓴᑦ ᖃᕋᓴᐅᔭᒃᑯᓪᓗ ᐃᑭᐊᖅᑭᕕᖏᓐᓂ ᑕᑯᓇᖕᓂᖅ, ᐃᕐᖐᓐᓈᖅᑕᐅᑎᒃᑯᑦ 

ᑎᑎᖃᐅᓯᐊᕈᑎᓂ ᐊᒻᒪᓗ ᐃᓄᒃᑐᑦ ᐅᖃᐅᓯᕐᒥᒃ ᐊᑐᕐᓗᑎᒃ ᐃᖅᑲᓇᐃᔭᖃᑦᑕᕈᒪᔭᕌᖓᑕ ᐱᔪᓐᓇᐅᑎᖓ 

ᐃᒃᐱᒋᔭᐅᑦᑎᐊᕋᓗᐊᕐᒪᖔᑦ. 

 

ᐅᓐᓂᕐᓗᒡᕕᒃ ᖃᐅᔨᓴᕐᓂᕐᒧᓪᓗ ᐃᓕᓴᐃᓂᖅ 

ᖃᐅᔨᒪᓕᕐᓂᖅ ᐅᖃᐅᓯᖅᑎᒍᑦ ᐱᔪᓐᓇᐅᑎᖃᕐᓂᕐᒥᒃ ᐃᓄᓕᒫᓄᑦ ᑕᖅᑲᐅᖓ 

ᐃᓕᓐᓂᐊᖅᑎᑦᑎᕙᓪᓕᐊᓂᒃᑰᖓᕙᖕᒪᑦ, ᐅᐸᒍᑎᖃᑦᑕᕐᓂᒃᑯᓪᓗ ᐃᓄᒋᐊᒃᕕᐅᔪᓄᑦ, ᐅᓂᒃᑳᓕᐅᕐᓂᒃᑯᓪᓗ 

ᖃᐅᔨᔭᑦᑎᓐᓂᒃ ᐊᑐᓕᖁᔭᑦᑎᓐᓂᓗ. ᐱᒻᒪᕆᐅᕗᖅ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᖓᑕ ᐱᓕᕆᔨᖏᑦ 

ᖃᐅᔨᒪᑦᑎᐊᖁᓪᓗᒋᑦ ᐅᓪᓗᒥᓕᓴᐅᔪᓂᒃᓗ ᑐᓴᐅᒪᑦᑎᐊᖁᓪᓗᒋᑦ ᖃᓄᐃᑦᑐᑦ ᐊᑲᐅᓂᖅᐹᖑᖕᒪᖔᑕ 

ᐊᖅᑯᑎᑦᑎᐊᕙᐅᖕᒪᖔᑕᓗ. ᑕᐃᒪᖓᓕᒫᖅ ᐱᓕᒻᒪᒃᓴᔭᐅᖃᑦᑕᕆᐊᖃᖅᐳᑦ ᐱᓕᕆᓂᕆᔭᕆᐊᖃᖅᑕᕗᑦ 

ᐊᑑᑎᖃᑦᑎᐊᖁᓪᓗᒍ ᐱᔾᔪᔾᔨᖃᑦᑕᕆᐊᖃᕐᓂᕗᓪᓗ ᐱᒻᒪᕆᐅᒋᓂᐊᕈᑦᑎᒍᑦ ᐱᖁᔭᐃᑦ ᐊᑐᕐᓗᒋᑦ.  

ᖃᐅᔨᓴᕐᓂᖅ 

ᐅᖃᐅᓯᕐᓄᑦ ᐱᔪᓐᓇᐅᑎᐅᔪᑦ ᐃᓱᒫᓗᒍᑕᐅᑎᓪᓗᒋᑦ ᒐᕙᒪᐅᔫᑉ ᐃᓗᐊᓂ ᑎᒥᖁᑎᒋᔭᖏᓐᓂᓘᓐᓃᑦ, ᓄᓇᓕᖕᓂ 

ᕼᐊᒪᓚᐅᔪᓂᑦ, ᓇᖕᒥᓂᖅᓱᖅᑐᓂᒃ ᑲᑐᔾᔨᖃᑎᒌᓂᓗ ᐊᒻᒪᓗ ᒐᕙᒪᑐᖃᒃᑯᓐᓂᓗ ᐱᓕᕆᕕᖕᓂ, 

ᑎᒥᖁᑎᒋᔭᖏᓐᓂ ᐱᓕᕆᕕᓪᓗᐊᑕᖏᓐᓂᓗ, ᑭᐅᖃᑦᑕᕆᐊᓖᑦ ᑎᑎᕋᕐᕕᒃᓴᑦ ᐊᑐᐃᓐᓇᐅᕗᑦ ᐅᖃᐅᓯᕐᓄᑦ 

ᑲᒥᓯᓇᐅᑉ ᐊᒡᓚᒡᕕᖓᓂ ᐃᓄᖕᒧᑦ ᐊᑕᐅᓯᕐᒧᑦ, ᑭᓇᒥᒃᓘᓐᓃᑦ ᐱᔾᔪᔾᔨᓪᓗᑎᑦ ᖃᐅᔨᒋᐊᖅᑕᐅᖁᔨᔪᓄᑦ, ᑭᒃᑯᓐᓂᒃ 

ᐊᒻᒪᓘᓐᓃᑦ ᓄᓇᓕᐅᔪᒧᑦ, ᓇᐅᑐᐃᓐᓇᖅ ᐃᓄᓕᒫᓄᑦ ᐊᑐᐃᓐᓇᐅᒋᐊᓕᒃ ᐅᖃᐅᓯᕐᓄᑦ ᐱᔨᑦᓯᕈᑎ ᐅᖃᐅᓯᒃᑯᑦ 

ᓇᖕᒥᓂᖅ ᓂᕈᐊᕆᔭᒃᑯᑦ ᐱᔨᑦᑎᖅᑕᐅᖏᑦᑐᓄᑦ. ᐃᓱᒫᓗᖕᓂᕐᒥᓄᑦ ᐅᓐᓂᕐᓗᒍᑎᒋᔪᓐᓇᖅᑐᖅ ᐱᔨᑦᓯᕈᑎᑦ 

ᑐᓴᖅᑎᑕᐅᖏᓐᓂᕐᒧᓪᓗ ᐅᖃᐅᓯᕐᒥᒍᑦ ᖃᓄᖅ ᐱᔨᑦᓯᖅᑎᑕᐅᖏᑦᑐᖃᖅᑐᕕᓂᐅᒃᐸᑦ: 

 ᐱᔪᓐᓇᐅᑎᖏᑦ, ᒪᓕᒐᖅᑎᒎᖓᔪᑦ, ᐊᑐᐃᓐᓇᐅᒋᐊᖃᖅᑐᓪᓗ ᐅᖃᐅᓯᒃᑯᑦ ᐃᓕᓴᕆᔭᐅᓯᒪᔪᑎᒍᑦ 

ᐃᓕᓴᕆᔭᐅᓂᖅᑕᖃᕐᓂᖏᑉᐸᑦ. 
 

 ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐃᓗᐊᓂ ᒪᓕᑦᑎᐊᖏᑦᑐᖃᖅᑐᕕᓂᐅᑎᓪᓗᒍ ᐊᑐᐊᓂᖃᖅᑐᓂᒃ ᐱᔪᓐᓇᐅᑎᓄᑦ 

ᐱᖁᔭᕐᓃᑦᑐᓂᒃ, ᓴᐳᒻᒥᔭᐃᔾᔪᑎᓂᒃᓘᓐᓃᑦ ᐃᓕᓴᕆᔭᐅᓯᒪᔪᓂ ᐅᖃᐅᓯᕐᓄᑦ ᒪᓕᖕᓂᖏᑦᑐᖃᕌᖓᑦ. 
 

 ᐱᔾᔪᑎᒋᔭᖓ ᑕᐃᒪᐃᓕᖓᔾᔪᑎᒋᔭᖓᓗ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐊᒻᒪᓘᓐᓃᑦ ᐃᓄᐃᑦ 

ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖅ ᐊᑐᖅᑕᐅᓐᓂᖏᑦᑕᕌᖓᑕ. 
 

ᐅᖃᐅᓯᕐᓄᑦ ᑲᒥᓯᓇ ᐃᒪᐃᑦᑐᓐᓇᕆᕗᖅ, ᓇᖕᒥᓂᖅ ᐱᓇᓱᐊᕐᓂᖓ ᐊᑐᕐᓗᒍ ᑕᐃᒪᐃᑦᑐᒪᒍᓂ, 

ᑎᓕᔭᐅᒍᓂᓘᓐᓃᑦ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᒧᑦ ᐱᓕᕆᕕᖕᒧᓘᓐᓃᑦ, ᕼᐊᒪᓚᐅᔪᓄᑦᒪ 

ᒪᓕᒐᓕᐅᕐᕕᖕᒥᓘᓐᓃᑦ ᑲᑎᒪᔨᐅᔪᒧᑦ, ᖃᐅᔨᓴᓯᒋᐊᕈᓐᓇᕐᓗᓂ ᑕᖅᑳᖓᑦ ᐅᓐᓂᕐᓗᒃᕕᐅᖏᒃᑲᓗᐊᕐᓗᓂ 

ᐃᓄᖕᒧᑦ.  
 

ᐋᖅᑭᒃᓯᒪᔪᓂ ᖃᐅᔨᓴᕐᓂᖅ 

ᐋᖅᑭᒃᓯᒪᔪᓂ ᖃᐅᔨᓴᕐᓂᖅ ᐊᑐᖅᑕᐅᓲᖑᕗᖅ ᐅᖃᐅᓯᕐᓄᑦ ᐱᔪᓐᓇᐅᑎᐅᔪᓂᒃ ᐊᑐᖅᑐᖃᕐᓂᖏᑦᑕᕌᖓᑦ ᐊᒻᒪᓗ 

ᐅᖃᐅᓯᕐᓄᑦ ᐱᔪᓐᓇᐅᑎᓂᒃ ᓯᖁᒥᑦᑎᔭᓐᓂᐅᒃᐸᑦ ᐊᑲᐅᖏᓕᐅᕈᑕᐅᓕᕐᓗᓂ ᒐᕙᒪᒃᑯᑦ ᐃᓗᐊᓂ ᑎᒥᖁᑎᒋᔭᖏᓐᓂᓘᓐᓃᑦ. 

ᐅᖃᐅᓯᕐᓄᑦ ᑲᒥᓯᓇ ᐱᔪᓐᓇᕐᓂᖃᕐᒪᑦ ᑲᑎᑦᑎᔪᓐᓇᕐᓂᕐᒥᒃ ᐊᑕᐅᓯᐅᖏᑦᑐᒥᒃ ᐃᓱᒫᓗᒍᑕᐅᓯᒪᔪᒥᒃ.  

ᓇᖕᒥᓂᖅᓱᖅᑐᑦ ᒐᕙᒪᑐᖃᒃᑯᓪᓗ ᑎᒥᖁᑎᒋᔭᖏᑦ ᐱᓕᕆᕕᖏᓪᓗ 

ᐅᖃᐅᓯᕐᓄᑦ ᑲᒥᓯᓇᖓᑦᑕ ᐊᒡᓚᒡᕕᖓ ᑎᑎᖃᒃᑯᕕᒃᑎᒍᑦ ᐊᐅᓪᓚᖅᑎᑦᑎᖃᑦᑕᓚᐅᖅᑐᑦ ᑕᒪᒃᑯᐊ ᐃᓄᓕᒫᓄᑦ 

ᐱᔨᑦᓯᖅᑐᑦ ᓇᖕᒥᓂᖅᓱᖅᑐᑦ, ᒐᕙᒪᑐᖃᒃᑯᑦ ᐱᓕᕆᕕᖏᑦ, ᑎᒥᖁᑎᒋᔭᖏᓪᓗ ᐊᒻᒪᓗ Hᐊᒪᓚᐅᔪᑦ ᓄᓇᓕᖕᓂ 

ᒐᕙᒪᕋᓛᖑᔪᑦ ᖃᐅᔨᒪᑎᑕᐅᓇᓱᒃᑐᑎᒃ ᐱᖁᔭᖅᑎᒍᑦ ᒪᓕᒋᐊᓕᖏᓐᓂᒃ ᐊᑐᕐᓗᒍ 3 ᐊᑖᓃᑦᑐᖅ ᓈᓴᐅᑎᓕᒃ 

ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐅᔾᔪᑎᖓᓄᑦ ᐱᖁᔭᖅ ᐊᑐᕐᓗᒍ ᐊᒻᒪᓗ ᐃᑲᔪᖅᐸᓪᓕᐊᓂᑦᑎᓐᓂᒃ 

ᐱᓕᕆᕕᒋᔭᖏᓐᓂᒃ ᐸᕐᓇᖁᓪᓗᒋᑦ ᐊᑐᓕᖅᑎᑦᑎᕙᓪᓕᐊᖁᓪᓗᒋᓪᓗ ᐃᓄᐃᑦ ᐅᖃᐅᓯᖏᓐᓄᑦ ᐸᕐᓇᐅᑎᐅᔪᓂᒃ.  

 

10.3. ᑮᓇᐅᔭᖅᑐᕈᑎᑦ ᓂᕆᐅᒋᔭᐅᔪᑦ 

ᑮᓇᐅᔭᖅᑐᕈᑎᑦ ᐊᑑᑎᔪᑦ ᐱᓕᕆᓪᓗᐊᑕᖅᑕᖏᓐᓂᒃ ᐃᒪᐃᓕᖓᕗᑦ: 

ᑮᓇᐅᔭᖅᑐᕈᑎᑦ ($000) 2017-2018 2018-2019 2019-2020     2020-2021 

ᑐᑭᒧᐊᒃᑎᑦᑎᕕᒃ 

ᐊᐅᓚᔾᔪᑎᒃᓴᖏᓪᓗ 
633 633 628                 628 

ᑐᓴᐅᒪᔪᓕᕆᓂᖅ 159 159 160                 160 

ᐊᑐᐊᒐᓕᕆᓂᖅ, ᐸᕐᓇᖕᓂᖅ 

ᐊᒻᒪᓗ ᖃᐅᔨᓴᕐᓂᖅ 
618 618 624                 624 

 

ᑲᑎᓪᓗᒋᑦ 

 

1,410 

 

1,410 

 

1,412              1,412 

 

11. ᓯᕗᓕᐅᑎᔭᒃᓴᑦ 

 

ᑮᓇᐅᔭᑎᒍᑦ ᐊᕐᕌᒎᔪᓂ ᕿᒪᒃᑕᑦᑎᓐᓂ, ᑕᐃᒫᒃ ᓇᓗᓇᐃᖅᓯᒪᓪᓗᑎᒃ ᐊᕐᕌᒍᒧᑦ ᐅᓂᒃᑳᓕᐊᖑᔪᓂ, ᐱᓕᕆᔭᕗᑦ 

ᐊᒥᓱᑲᓪᓚᐅᓚᐅᕐᒪᑕ ᖃᓄᐃᓕᐅᕈᑎᒋᔭᕗᓪᓗ ᑕᐃᒪᑲᓪᓚᐅᓪᓗᑎᒃ. ᑕᒪᒃᑯᐊ ᐃᓚᖏᑦ ᐅᑎᖅᑕᔭᓐᓂᖏᓐᓄᑦ, 

ᐱᓕᕆᔾᔪᑎᒃᓴᓄᑦ ᐸᕐᓇᐅᑎᑦᑎᓐᓂ, ᓯᕗᓪᓕᐅᑎᔭᒃᓴᓕᐊᕆᔭᐅᓯᒪᔪᓂ ᑐᕌᖓᕆᔭᐅᕙᒃᐳᑦ.  

 

 

12. ᖃᓄᐃᓕᖓᓕᕐᓂᖏᑦ ᓯᕗᓪᓕᐅᑎᔭᒃᓴᐅᓚᐅᖅᑐᑦ ᐊᕐᕌᒍᓂ 2017-2018 

 

ᒪᓕᒐᑦ 

 

 ᐱᖃᑕᐅᓗᓂ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᑕᑯᓇᖕᓂᐅᔪᒥ 

ᖃᓄᐃᓕᖓᓂᖓ: ᐱᔭᕇᖅᓯᒪᓕᖅᑐᖅ. ᑐᓐᓂᖁᑎᒋᓚᐅᖅᑕᕗᑦ ᐱᖁᔭᒃᓴᖅ 37ᒧᑦ, ᐋᖅᑭᒋᐊᕈᑎᐅᓇᓱᒃᑐᖅ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒧᑦ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎᒧᑦ ᐱᖁᔭᕐᒥᒃ, 

ᐊᐅᓪᓚᖅᑎᑕᐅᓚᐅᖅᓯᒪᔪᖅ ᒪᓕᒐᓕᐅᖅᑎᓄᑦ ᕿᒥᕐᕈᔪᓄᑦ ᒪᓕᒐᒃᓴᕐᒥᒃ ᐊᐃᕐᕆᓕ 21, 2017. 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖓ ᓴᖅᑭᑦᑎᑎᓪᓗᒍ ᒪᓕᒐᒃᓴᖅ 37ᒥ ᒪᓕᒐᓕᐅᕐᕕᐅᑉ ᐃᓗᐊᓂ ᒫᑦᓯ 7, 

2017ᒥ, ᑐᓐᓂᖁᑎᒋᓚᐅᖅᑕᕗᑦ ᑕᑯᓇᖕᓂᕆᔭᑦᑎᓐᓂ ᐃᓗᐊᓃᖃᑕᐅᓂᐊᖅᑐᖅ 2017-2018 ᐊᕐᕌᒍᒧᑦ 

ᐅᓂᒃᑳᓕᐊᑦᑎᓐᓂ.  

 

ᑐᓴᐅᒪᔪᓕᕆᓂᖅ 

 

 ᑐᓴᐅᒪᑎᑦᑎᔾᔪᑎᓄᑦ ᐸᕐᓇᐅᑎᑦᑎᓐᓂ ᐋᖅᑭᒃᓱᐃᓂᖅ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᖓᓐᓂ 

ᖃᓄᐃᓕᖓᓕᕐᓂᖓ: ᑲᔪᓯᔪᖅ ᓱᓕᖅ. ᑐᓴᐅᒪᑎᑦᑎᔾᔪᑎᓄᑦ ᐸᕐᓇᐅᑎᕗᑦ ᐊᑐᐃᓐᓇᕈᖅᓯᒪᓕᖅᑐᖅ ᐊᒻᒪᓗ 

ᐱᔭᕇᔭᖅᑕᐅᒋᐊᓕᒃ. ᐸᕐᓇᐅᑎᒋᔭᕗᑦ ᓂᕈᐊᕈᑎᒋᔪᓐᓇᕐᓂᐊᕋᑦᑎᒍᑦ ᓇᐅᒃᑯᑦ ᐊᑲᐅᓂᖅᐹᖑᖕᒪᖔᑦ 

ᐸᕐᓇᐅᑎᕗᑦ ᖃᓄᐃᓕᐅᕐᓗᑕᓗ ᑖᒃᑯᐊ ᑐᕌᕐᕕᒋᔭᕆᐊᖃᖅᑕᕗᑦ ᐱᓪᓗᒋᑦ, ᑐᑭᓯᓇᑦᑎᐊᖅᑐᒃᑯᑦ 

ᑐᓴᐅᒪᑎᑦᑎᒋᐊᖁᓪᓗᑕ ᐊᒻᒪᓗ ᑖᒃᑯᓄᖓ ᓈᒻᒪᒃᓗᓂ. ᑭᖑᓪᓕᖅᓯᐅᑎᖓ ᓴᖅᑭᑕᐅᒐᔭᖅᑐᖅ ᐊᕐᕌᒍᒧᑦ 2017–

2018 ᐅᓂᒃᑳᓕᐊᑦᑎᓐᓄᑦ. 

 ᐋᖅᑭᒃᓯᓗᑕ ᓴᖅᑭᔮᖅᑎᑕᒃᓴᓄᑦ ᑐᓴᐅᒪᑎᑦᑎᒋᐊᕈᑎᓄᑦ ᐅᖃᐅᓯᕐᓄᑦ ᑲᒥᓯᓇ ᖃᓄᐃᓕᐅᖅᑎᐅᖕᒪᖔᑦ 

ᖃᓄᐃᓕᖓᓕᕐᓂᖓ: ᑲᔪᓯᔪᖅ ᓱᓕ. ᑐᓴᐅᒪᑎᑦᑎᒋᐊᕈᑎᑦᑎᓐᓄᑦ ᐃᓄᓕᒫᑦ ᑐᓴᐅᒪᓕᖁᓪᓗᒋᑦ ᐅᖃᐅᓯᕐᓄᑦ 

ᑲᒥᓯᓇ ᖃᓄᐃᓕᐅᖅᑎᐅᖕᒪᖔᑦ ᐱᔭᒃᓴᖃᕐᒪᖔᓪᓗ, ᑕᑯᒃᓴᐅᓂᖅᓴᐅᓕᖁᓪᓗᒍᓗ ᐅᖃᐅᓯᕐᓄᑦ ᑲᒥᓯᓇᐅᑉ 

ᐊᒡᓚᒡᕕᖓ. ᑕᒪᑐᒧᖔᖓᔪᖅ ᐃᓗᐊᓃᖃᓯᐅᑎᓂᐊᕐᒥᔪᖅ ᐊᕐᕌᒍᒧᑦ 2017–2018 ᐅᓂᒃᑳᓕᐊᑦᑎᓐᓂ. 

 

 ᕿᒥᕐᕈᓗᒍ ᐃᓗᐊᓃᑦᑐᑦ ᐃᓗᓕᖅᑕᖏᑦ ᑎᑎᕋᕐᕕᑦᑕ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓃᑦᑐᑦ 

ᖃᓄᐃᓕᖓᓕᕐᓂᖓ: ᑲᔪᓯᔪᖅ ᓱᓕ. ᐃᓗᓕᖏᑦ ᕿᒥᕐᕈᔭᐅᒃᑲᓐᓂᕐᓂᐊᖅᑐᑦ ᐃᓱᓕᓚᐅᖅᑎᓐᓇᒍ 2017-2018 

ᑭᓇᐅᔭᓕᕆᓐᓇᖅ ᐊᕐᕌᒍᖅ. ᑐᓴᖅᑎᑦᑎᒐᔭᖅᐳᒍᑦ ᒫᓐᓇᐅᔪᖅ ᑐᓴᐅᒪᔾᔪᑎᑦ ᐱᔨᑦᓯᕈᑎᓄᑦ ᐊᒻᒪᓗ 

ᐱᓕᕆᐅᑎᓄᑦ, ᐃᓄᐃᑦ ᐅᖃᐅᓯᕐᓄᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐱᑕᖃᖅᑎᑕᐅᔭᕆᐊᖃᓲᑦ, ᖃᓄᕐᓗ 

ᐅᓐᓂᕐᓗᒍᒪᔪᖃᕐᓂᖅᐸᑦ ᐃᓱᒫᓗᑎᒋᔭᖏᓐᓂ ᐱᔪᒃᓴᐅᖕᒪᖔᑕ. ᑕᒪᑐᒧᖔᖓᔪᖅ ᐃᓗᐊᓃᖃᓯᐅᑎᓂᐊᕐᒥᔪᖅ 

ᐊᕐᕌᒍᒧᑦ 2017–2018 ᐅᓂᒃᑳᓕᐊᑦᑎᓐᓂ. 

 

 ᑐᓴᐅᒪᑎᓪᓗᒋᑦ ᓇᖕᒥᓂᖅᓱᖅᑐᑦ ᑲᑐᔾᔨᖃᑎᒌᖑᔪᑦ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕕᖏᑦ, ᑎᒥᖁᑎᒋᔭᖏᑦ 

ᐊᒻᒪᓗ ᐱᓕᕆᕕᓪᓗᐊᑕᖏᑦ ᐅᖃᐅᓯᕐᓄᑦ ᐱᔨᑦᓯᕋᕈᑎᒋᒋᐊᓕᖏᓐᓂᒃ ᐊᑐᕐᓗᒍ ᐃᓄᐃᑦ ᐅᖃᐅᓯᖏᓐᓄᑦ 

ᓴᐳᒻᒥᔭᐃᔾᔪᑎ ᐱᖁᔭᖅ 

ᖃᓄᐃᓕᖓᓕᕐᓂᖓ: ᑲᔪᓯᔪᖅ ᓱᓕ. ᐃᓗᓕᖅᑕᖏᑦ ᓈᓴᐅᑎᓖᑦ 3-5 ᐃᓄᐃᑦ ᐅᖃᐅᓯᖏᓐᓄᑦ 

ᓴᐳᒻᒥᔭᐃᔾᔪᑎᒧᑦ ᐱᖁᔭᕐᒥ ᐊᑐᓕᕐᒪᑕ ᔪᓚᐃ 9, 2017, ᑎᑎᖃᒃᑯᕕᒃᑎᒍᑦ 

ᐊᐅᓪᓚᖅᑎᑦᑎᕕᒋᔭᐃᓐᓇᕆᓚᐅᖅᑕᕗᑦ ᓇᖕᒥᓂᕆᔭᐅᔪᑦ ᓇᖕᒥᓂᖅᓱᖅᑐᑦ ᑲᑐᔾᔨᖃᑎᒌᖑᔪᑦ, ᒐᕙᒪᑐᖃᒃᑯᑦ 

ᐱᓕᕆᕕᖏᑦ ᑎᒥᖁᑎᖏᓪᓗ ᐊᒻᒪᓗ ᓄᓇᓕᖕᓂ ᕼᐊᒪᓚᐅᔪᑦ ᐊᑐᕆᐊᖃᓕᖅᑕᖏᓐᓂ 

ᒪᓕᒋᐊᖃᓕᖅᑕᖏᓐᓂᓗ ᓈᓴᐅᑎᓕᒃ 3 ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖅ (ILPA) 

ᐊᑐᓕᖅᑎᓪᓗᒍ ᐊᒻᒪᓗ ᐃᑲᔪᖅᐸᓪᓕᐊᔭᕗᑦ ᐸᕐᓇᒐᓱᒃᑎᓪᓗᒋᑦ ᐊᑐᓕᖅᑎᑎᕆᑎᓪᓗᒋᓪᓗ ᐃᓄᐃᑦ 

ᐅᖃᐅᓯᖏᓐᓄᑦ ᐸᕐᓇᐅᑎᓂᒃ. ᑕᒪᑐᒧᖔᖓᔪᖅ ᐃᓗᐊᓃᖃᓯᐅᑎᓂᐊᕐᒥᔪᖅ ᐊᕐᕌᒍᒧᑦ 2017–2018 

ᐅᓂᒃᑳᓕᐊᑦᑎᓐᓂ. 

 

ᐊᑐᐊᒐᓕᕆᓂᖅ, ᐸᕐᓇᖕᓂᖅ ᐊᒻᒪᓗ ᖃᐅᔨᓴᕐᓂᖅ 

 

 ᕿᒃᓯᒋᒋᐊᖃᑦᑕᕐᓗᒍ ᒐᕙᒪᑦᑕ ᐃᓗᐊᓃᑦᑐᑦ ᐅᖃᐅᓯᕐᓄᑦ ᐱᔨᑦᓯᕋᕈᑎᖏᑦ ᖃᕋᓴᐅᔭᒃᑯᑦ 

ᐃᕐᖐᓐᓇᖅᑕᐅᑎᖏᑎᒍᑦ ᒪᓕᑦᑎᐊᖅᑎᒋᓂᖏᑦ  

ᖃᓄᐃᓕᖓᓕᕐᓂᖓ: ᑲᔪᓯᔪᖅ ᓱᓕ. ᑐᕋᒐᓪᓗᐊᑕᕆᒐᑦᑎᒍᑦ ᑖᒃᑯᐊ ᐃᓄᐃᑦ ᑐᓴᖅᑎᑕᐅᖃᑦᑕᕆᐊᖃᕐᓂᖏᑦ 

ᑭᐅᔭᐅᖃᑦᑕᕆᐊᖃᕐᓂᖏᓪᓗ ᓄᓇᕗᑦ ᒐᕙᒪᕆᔭᖓᓂ ᐅᖃᐅᓯᖅ ᑖᑦᓱᒪ ᐃᓅᑉ ᐊᑐᕈᒪᔭᖓ ᒪᓕᒃᓗᒍ. 

ᖃᐅᔨᔭᕗᑦ ᑕᒪᑐᒧᖔᖓᔪᖅ ᐃᓗᐊᓃᖃᓯᐅᑎᓂᐊᕐᒥᔪᖅ ᐊᕐᕌᒍᒧᑦ 2017–2018 ᐅᓂᒃᑳᓕᐊᑦᑎᓐᓂ. 

 

 ᖃᐅᔨᒪᒋᐊᕐᓗᒍ ᒐᕙᒪᑦᑕ ᑎᒥᖁᑎᒋᔭᖏᑦᑕ ᐅᖃᐅᓯᕐᓄᑦ ᐱᔨᑦᓯᕈᑎᖏᑦ ᑎᑎᕋᖅᑕᐅᓯᒪᔪᑎᒎᖅᑐᑦ 

ᑕᑯᓇᒃᑕᐅᓂᖏᑎᒍᑦ  

ᖃᓄᐃᓕᖓᓕᕐᓂᖓ: ᑲᔪᓯᔪᖅ ᓱᓕ. ᑐᕌᒐᓪᓗᐊᑕᕆᒐᑦᑎᒍᑦ ᑎᑎᖃᑎᒎᖅᑐᑦ ᑐᓴᐅᒪᑎᑦᑎᓂᖅ 

ᑭᖑᓕᕇᒃᑕᑦᑎᐊᖅᑐᑎᒍᑦ ᐱᔨᑦᓯᕈᑕᐅᒍᓗᐊᕐᒪᖔᑕ ᐃᓕᓴᕆᔭᐅᓯᒪᔪᖅᑎᒍᑦ ᐅᖃᐅᓯᖅᑎᒍᑦ. ᖃᐅᔨᔭᕗᑦ 

ᓴᖅᑭᑕᐅᓯᒪᓂᐊᕐᒥᔪᑦ ᑕᒪᑐᒧᖔᖓᔪᖅ ᐃᓗᐊᓃᖃᓯᐅᑎᓂᐊᕐᒥᔪᖅ ᐊᕐᕌᒍᒧᑦ 2017–2018 ᐅᓂᒃᑳᓕᐊᑦᑎᓐᓂ. 

 

 ᑲᔪᓯᑎᓪᓗᒍ ᕿᒥᕐᕈᓂᑦᑎᓐᓄᑦ ᑐᖅᑯᐃᕕᒃ ᖃᕋᓴᐅᔭᒃᑯᑦ ᐱᓕᕆᐅᑎᐅᔪᖅ  

ᖃᓄᐃᓕᖓᓕᕐᓂᖓ: ᐱᔭᕇᖅᑐᖅ. ᓄᑖᖅ ᕿᒥᕐᕈᓂᑦᑎᓐᓄᑦ ᑐᖅᑯᐃᕕᒃ ᖃᕋᓴᐅᔭᒃᑯᑦ ᐱᓕᕆᔾᔪᑎᐅᔪᒥᒃ 

ᐱᔭᕆᐊᖃᓚᐅᕋᑦᑕ ᑲᒪᑦᑎᐊᕐᓂᖅᓴᐅᖁᓪᓗᑕ ᐃᓱᒫᓗᒍᑕᐅᔪᓂᒃ, ᐃᓄᐃᑦ ᐅᖃᐅᓯᖏᓐᓄᑦ ᐸᕐᓇᐅᑎᐅᔪᑦ 

ᑐᑭᓯᒋᐊᕈᑕᐅᔪᓪᓗ, ᐊᒻᒪᓗ ᓄᐊᑉᐸᓪᓕᐊᔭᕗᑦ ᐊᕕᒃᑐᕈᓐᓇᖅᓯᖁᓪᓗᒋᑦ ᑕᒪᒃᑯᓄᖔᖓᔪᑦ ᐃᓱᒫᓗᒍᑎᓄᑦ, 

ᐃᓄᐃᑦ ᐅᖃᐅᓯᖏᓐᓄᑦ ᐸᕐᓇᐅᑎᐅᔪᑦ ᐊᒻᒪᓗ ᑐᑭᓯᒋᐊᕈᑕᐅᕙᒃᑐᑦ ᑎᑎᕋᕐᕕᕗᑦ ᖃᐅᔨᒋᐊᕐᕕᐅᔭᕌᖓᑦ.  

ᑕᒪᑐᒧᖔᖓᔪᖅ ᐃᓗᐊᓃᖃᓯᐅᑎᓂᐊᕐᒥᔪᖅ ᐊᕐᕌᒍᒧᑦ 2017–2018 ᐅᓂᒃᑳᓕᐊᑦᑎᓐᓂ. 

 ᕿᒥᕐᕈᓗᒍ ᖃᐅᔨᓴᓕᕌᖓᑦᑕ ᐃᖏᕐᕋᓂᕆᖃᑦᑕᖅᑕᖓ 

ᖃᓄᐃᓕᖓᓕᕐᓂᖓ: ᑲᔪᓯᔪᖅ ᓱᓕ. ᑐᕌᒐᓪᓗᐊᑕᕆᒐᑦᑎᒍᑦ ᓄᑖᖑᕆᐊᖁᓪᓗᒋᑦ ᐃᓗᐊᓃᑦᑐᑦ ᑐᓴᐅᒪᔾᔪᑏᑦ 

ᖃᐅᔨᓴᕈᑎᒋᔭᑦᑎᑦᑕ ᐃᖏᕐᕋᓂᕆᔭᖓᑕ ᐃᓗᐊᓂ, ᐊᑐᐃᓐᓇᕈᐃᖁᓪᓗᑕᓗ ᖃᓄᐃᓕᐅᖅᐸᓪᓕᐊᓂᐅᓂᐊᖅᑐᓂ 

ᖃᐅᔨᓴᕐᓂᑦᑕ ᐃᓗᐊᓂ. ᑕᒪᑐᒧᖔᖓᔪᖅ ᐃᓗᐊᓃᖃᓯᐅᑎᓂᐊᕐᒥᔪᖅ ᐊᕐᕌᒍᒧᑦ 2017–2018 ᐅᓂᒃᑳᓕᐊᑦᑎᓐᓂ. 

 

 

13. ᓯᕗᓪᓕᐅᑎᔭᒃᓴᑦ 2018-2019 

 

ᒪᓕᒐᑦ 

 ᕿᒥᕐᕈᓯᒋᐊᕐᓗᑕ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖓᓐᓂ ᐊᑐᐃᓐᓇᐅᖁᓪᓗᑕ ᐱᖁᔭᖅ ᕿᒥᕐᕈᔭᐅᓯᒋᐊᖅᐸᑦ 

 ᕿᒥᕐᕈᓯᒋᐊᕐᓗᑕ ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎᐅᑉ ᐱᖁᔭᖓᓐᓂᒃ ᑖᓐᓇ ᒪᓕᒐᓕᐅᖅᑎᓄᑦ ᐱᖁᔭᖅ 

ᕿᒥᕐᕈᔭᐅᓯᒃᐸᑦ ᐊᑐᐃᓐᓇᐅᖁᓪᓗᑕ 

 ᐱᔭᕇᔭᕐᓗᒍ ᐊᑐᖃᑦᑕᖅᑐᒃᓴᕗᑦ ᐊᑐᐃᓐᓇᖃᕈᑎᒃᓴᐅᔪᑦ ᓄᓇᕗᒥ ᐃᖅᑲᖅᑐᐃᕕᖕᓄᑦ ᖃᐅᔨᓴᕆᐊᖃᓕᕌᖓᑦᑕ 

ᐊᐅᓚᓂᕆᔭᖓᑎᒍᑦ ᐅᖃᐅᓯᕐᓄᑦ ᑲᒥᓯᓇᐅᔫᑉ ᓄᓇᕗᒥ 

 

ᑐᓴᐅᒪᔪᓕᕆᓂᖅ 

 ᑐᓴᐅᒪᑎᑦᑎᒋᐊᕈᑎᓂᒃ ᖃᐅᔨᒪᑎᑦᑎᔾᔪᑎᓂᒃ ᐅᖃᐅᓯᕐᓄᑦ ᐱᔪᓐᓇᐅᑎᓅᖓᔪᑦ ᐋᖅᑭᒃᓱᕐᓗᒋᑦ 

 ᕿᒥᕐᕈᓗᒋᑦ ᑐᓴᐅᒪᔪᓕᕆᓂᕐᒧᑦ ᐱᓕᕆᐅᑎᒃᓴᑦ 

 ᕿᒥᕐᕈᓗᒋᑦ ᑎᑎᕋᕐᕕᑦᑕ ᐃᑭᐊᖅᑭᕕᖓᑕ ᑐᕌᖅᑕᕐᕕᖓᓂ: ᐋᖅᑭᒃᓯᒪᓂᖓ ᑲᔪᓯᑎᑕᐅᓂᖓᓗ 

 ᐃᑲᔪᕐᓗᑕ ᐃᕋᑕᐅᓗᑕᓗ ᒥᓂᔅᑕᐅᑏᑦ ᑲᑎᒪᓂᖓᓐᓂ ᑲᓇᑕᒥᐅᑦ ᐅᐃᕖᑎᑑᓲᑦ ᓄᓇᕗᑦ ᒐᕙᒪᖓᓂ 

ᐃᓕᖅᑯᓯᓕᕆᔨᒃᑯᑦ ᑕᐅᕗᖓᖃᑎᒋᓗᒋᑦ ᐸᕐᓇᒃᑕᐅᖕᒪᑦ ᔪᓂ 2018ᒧᑦ 

 ᐃᑲᔪᕐᓗᑕ ᐱᖃᑕᐅᓗᑕᓗ ᓄᓇᕗᒥ ᐃᓄᐃᑦ ᐅᖃᐅᓯᓕᕆᓂᕐᒧᑦ ᑲᑎᒪᓂᖓᓐᓂ ᐃᓕᖅᑯᓯᓕᕆᔨᒃᑯᑦ 

ᐸᕐᓇᒃᑕᖓᓐᓄᑦ ᔪᓂ 2019ᒥ 

 ᑐᓴᐅᒪᑏᓐᓇᕆᐊᕐᓗᒋᑦ ᓇᖕᒥᓂᖃᖅᑐᑦ ᓇᖕᒥᓂᖅᓱᖅᑐᓪᓗ ᑲᑐᔾᔨᖃᑎᒌᖑᔪᑦ ᐊᒻᒪᓗ ᒐᕙᒪᑐᖃᒃᑯᑦ 

ᐱᓕᕆᕕᖏᑦ, ᑎᒥᖁᑎᖏᑦ ᐱᓕᕆᕕᓪᓗᐊᑕᖏᓪᓗ ᐅᖃᐅᓯᓕᕆᓂᕐᒧᑦ ᐊᑐᐃᓐᓇᐅᑎᒋᐊᓕᖏᓐᓂᒃ ᐊᑐᕐᓗᒍ 

ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖅ, ᐃᑲᔪᕐᓗᒋᓪᓗ ᐸᕐᓇᒃᑎᓪᓗᒋᑦ ᐊᑐᓕᖅᑎᑎᕆᑎᓪᓗᒋᓪᓗ 

ᐃᓄᐃᑦ ᐅᖃᐅᓯᖏᓐᓄᑦ ᐸᕐᓇᐅᑎᖏᓐᓂ ᐱᓕᕆᕕᖏᑦᑕ ᐃᓗᐊᓂ. 

 

ᐊᑐᐊᒐᓕᕆᓂᖅ, ᐸᕐᓇᖕᓂᖅ ᐊᒻᒪᓗ ᖃᐅᔨᓴᕐᓂᖅ 

 ᖃᐅᔨᒪᒋᐊᕐᓗᒍ ᓄᓇᕗᒥ ᒐᕙᒪᐅᑉ ᑎᒥᖁᑎᖏᑦᑕ ᐅᖃᐅᓯᕐᓄᑦ ᐱᔨᑦᓯᕈᑎᖏᑦ ᑎᑎᕋᖅᓯᒪᔪᑎᒎᖓᔪᑦ 

 ᖃᐅᔨᒪᒋᐊᕐᓗᒋᑦ ᑕᑯᓂᐊᖃᑦᑕᕐᓗᒋᓪᓗ ᒐᕙᒪᖃᕐᕕᑦᑕ ᑎᒥᖁᑎᖏᓐᓂ ᐱᔪᓐᓇᐅᑎᒋᔭᖏᑦ ᐃᓄᐃᑦ 

ᐅᖃᐅᓯᖏᑎᒍᑦ ᐃᖅᑲᓇᐃᔭᕈᒪᔭᕌᖓᑕ 

 ᖃᐅᔨᒪᒋᐊᕐᓗᒋᑦ ᑕᑯᓂᐊᖃᑦᑕᕐᓗᒋᓪᓗ ᒐᕙᒪᖃᕐᕕᑦᑕ ᑎᒥᖁᑎᖏᑦᑕᓗ ᐅᖃᐅᓯᕐᓄᑦ ᐱᔨᑦᓯᕈᑎᖏᑦ 

ᖃᕋᓴᐅᔭᒃᑰᖓᔪᑦ  

 ᐊᕐᕌᒍᓄᑦ ᑕᓪᓕᒪᓄᑦ ᕿᒥᕐᕈᓂᐅᓚᐅᖅᑐᖅ ᐅᑎᕐᕕᒋᓗᒍ ᐊᑐᓕᖁᔨᓂᕆᓚᐅᖅᑕᓯᒪᔭᖏᑦ ᐅᖃᐅᓯᓕᕆᓂᕐᒧᑦ 

ᑲᒥᓯᓇᐅᑉ  

 ᐊᑐᓕᖁᔭᐅᓂᑯᑦ ᐅᑎᕐᕕᒋᓗᒋᑦ ᑲᑎᒪᔨᕋᓛᖑᔪᑦ ᒪᓕᒐᓕᐅᕐᕕᖕᒥ ᐃᓄᓕᒫᓄᑦ ᓴᖅᑭᔮᖅᑐᑦ ᑮᓇᐅᔭᖁᑏᑦ, 

ᐃᒻᒥᒃᑰᖅᑐᑦ ᐱᓕᕆᔩᑦ ᐊᒻᒪᓗ ᐊᓯᖏᑦ ᑎᒥᐅᔪᑦ 

14. ᓯᕗᓪᓕᐅᑎᔭᒃᓴᑦ 2019-2020 

 

ᑐᓴᐅᒪᔪᓕᕆᓂᖅ 

 ᐋᖅᑭᒃᓯᓂᖅ ᑐᓴᐅᒪᒋᐊᕈᑎᓄᑦ ᖃᐅᔨᒪᔭᐅᒋᐊᓕᖕᓄᑦ ᐅᖃᐅᓯᕐᓄᑦ ᐱᔪᓐᓇᐅᑎᓅᖓᔪᓂᒃ 

 ᐋᖅᑭᒃᓯᓂᖅ ᑐᓴᐅᒪᑎᑦᑎᒋᐊᕈᑎᓂᒃ ᐅᖃᐅᓯᕐᓄᑦ ᑲᒥᓯᓇᐅᑉ ᐱᔭᒃᓴᕆᔭᖓᓂᒃ ᖃᓄᐃᓕᐅᖅᑎᐅᓂᖓᓂᒃᓗ 

 ᐱᓕᕆᖃᑎᒌᓐᓇᕐᓗᒋᑦ ᓇᖕᒥᓂᖃᖅᑎᐅᔪᑦ ᓇᖕᒥᓂᖅᓱᖅᑐᓪᓗ ᑲᑐᔾᔨᖃᑎᒌᖑᔪᑦ ᐊᒻᒪᓗ ᒐᕙᒪᑐᖃᒃᑯᑦ 

ᐱᓕᕆᕕᖏᑦ, ᑎᒥᖁᑎᖏᑦ ᐱᓕᕆᕕᓪᓗᐊᑕᖏᓪᓗ ᐸᕐᓇᐅᑎᖏᓐᓂ ᑲᔪᓯᑎᑦᑎᓂᖏᓐᓂᓗ ᐃᓄᐃᑦ 

ᐅᖃᐅᓯᖏᓐᓄᑦ ᐸᕐᓇᐅᑎᒋᔭᖏᓐᓂᒃ 

 

ᐊᑐᐊᒐᓕᕆᓂᖅ, ᐸᕐᓇᖕᓂᖅ ᐊᒻᒪᓗ ᖃᐅᔨᓴᕐᓂᖅ 

 

 ᖃᐅᔨᒪᒋᐊᕐᓗᒋᑦ ᑕᑯᒋᐊᖃᑦᑕᕐᓗᒋᓪᓗ ᒐᕙᒪᑦᑕ ᑎᒥᖁᑎᖏᑦᑕ ᐅᖃᐅᓯᕐᓄᑦ ᐱᔨᑦᓯᕈᑎᖏᑦ 

ᑐᓴᐅᒪᑎᑦᑎᔭᕆᐊᖃᕈᑎᖏᑦ ᑕᑯᓇᒃᓗᒋᑦ ᖃᐅᔨᓴᕐᓗᒋᓪᓗ 

 ᖃᐅᔨᒪᒋᐊᕐᓗᒋᑦ ᑕᑯᒋᐊᖃᑦᑕᕐᓗᒋᓪᓗ ᒐᕙᒪᖁᑎᑦᑕ ᑎᒥᖁᑎᖏᑦᑕ ᐅᖃᐅᓯᕐᓄᑦ ᐱᔨᑦᓯᕈᑎᖏᑦ 

ᐅᖄᓚᕕᒋᖃᑦᑕᕐᓗᒋᑦ ᐱᔨᑦᓯᕈᑎᖏᑦ ᑕᐃᒫᑦᑎᐊᖑᒐᓗᐊᕐᒪᖔᑕ  

 ᓈᓴᕐᓗᒋᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ ᐋᓐᓂᐊᕕᐅᑉ ᖃᓄᐃᑉᐹᓪᓕᕐᓂᖏᑦ ᐅᖃᐅᓯᕐᓄᑦ 

ᑲᒥᓯᓇᐅᑉ ᐊᑐᓕᖁᓚᐅᖅᑕᖏᑦ ᒪᓕᒃᓗᒋᑦ (ᐋᖅᑭᒃᓯᒪᔪᑎᒍᑦ ᖃᐅᔨᓴᕐᓂᒃᑯᑦ ᐅᓂᒃᑳᓕᐊᖓᓐᓂ)  

 ᐅᑎᕐᕕᒋᓗᒋᑦ ᐊᕐᕌᒍᓄᑦ ᑕᓪᓕᒪᓄᑦ ᕿᒥᕐᕈᓂᐅᓚᐅᖅᑐᖅ ᐊᑐᓕᖅᑎᑎᕆᓂᖏᓪᓗ ᐅᖃᐅᓯᕐᓄᑦ ᑲᒥᓯᓇᐅᑉ 

ᐊᑐᓕᖁᓚᐅᖅᑕᖏᓐᓂᒃ  

 ᐅᑎᕐᕕᒋᓗᒋᑦ ᐊᑐᓕᖁᔭᐅᓚᐅᖅᑐᑦ ᒪᓕᒐᓕᐅᖅᑎᑦ ᑲᑎᒪᔨᕋᓛᖏᓐᓄᑦ ᐃᓄᓕᒫᓅᖓᔪᑦ ᑮᓇᐅᔭᖃᕈᑎᑦ, 

ᐃᒻᒥᒃᑰᖅᑐᑦ ᐱᓕᕆᔩᑦ ᐊᓯᖏᓪᓗ ᑎᒥᕈᖅᑎᑕᐅᓯᒪᔪᑦ 

 

15.  ᓯᕗᓪᓕᐅᑎᔭᒃᓴᑦ 2020-2021 

ᑐᓴᐅᒪᔪᓕᕆᓂᖅ 

 ᐋᖅᑭᒃᓯᓗᑕ ᖃᐅᔨᒪᑎᑦᑎᒋᐊᕈᑎᓂᒃ ᐅᖃᐅᓯᕐᓄᑦ ᐱᔪᓐᓇᐅᑎᐅᔪᓅᖓᔪᓂᒃ 

 ᐋᖅᑭᒃᓯᓗᑕ ᖃᐅᔨᒪᑎᑦᑎᒋᐊᕈᑎᓂᒃ ᐅᖃᐅᓯᕐᓄᑦ ᑲᒥᓯᓇᐅᑉ ᐱᔭᒃᓴᒫᖏᓐᓂᒃ ᖃᓄᐃᓕᐅᖅᑎᐅᓂᖓᓂᒃᓗ 

 ᑐᓴᐅᒪᑏᓐᓇᕆᐊᕐᓗᒋᑦ ᓇᖕᒥᓂᓖᑦ ᓇᖕᒥᓂᖅᓱᖅᑐᓪᓗ ᑲᑐᔾᔨᖃᑎᒌᖑᔪᑦ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕕᖏᑦ 

ᐱᓕᕆᕕᓪᓗᐊᑕᖏᓪᓗ ᐅᖃᐅᓯᕐᓄᑦ ᐱᔨᑦᓯᕈᑎᑦ ᐱᖃᑦᑕᕆᐊᓕᖏᑦ ᒪᓕᒃᑕᐅᒋᐊᓖᑦ ᐱᓪᓗᒋᑦ ᐊᑐᕐᓗᒍ 

ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖅ 

 

ᐊᑐᐊᒐᓕᕆᓂᖅ, ᐸᕐᓇᖕᓂᖅ ᐊᒻᒪᓗ ᖃᐅᔨᓴᕐᓂᖅ 

 ᖃᐅᔨᒪᒋᐊᕐᓗᒋᑦ ᑕᑯᒋᐊᖃᑦᑕᕐᓗᒋᓪᓗ ᒐᕙᒪᖁᑎᑦᑕ ᑎᒥᖁᑎᖏᑦᑕᓗ ᐅᖃᐅᓯᕐᓄᑦ ᐱᔨᑦᓯᕈᑎᒋᓲᖏᑦ 

ᑎᑎᕋᖅᓯᒪᔪᖅᑎᒍᑦ ᑖᒃᑯᐊ ᐊᑐᐃᓐᓇᐅᔪᖁᑎᖏᑦ ᕿᒥᕐᕈᓗᒋᑦ ᑕᑯᓇᒃᓗᒋᓪᓗ  

 ᖃᐅᔨᒪᒋᐊᕐᓗᒋᑦ ᑕᑯᒋᐊᖃᑦᑕᕐᓗᒋᓪᓗ ᓇᖕᒥᓂᖃᖅᑐᑦ ᓇᖕᒥᓂᖅᓱᖅᑐᓪᓗ ᐊᒻᒪᓗ ᒐᕙᒪᑐᖃᒃᑯᑦ 

ᑲᑐᔾᔨᖃᑎᒌᖏᑦ ᐅᖃᐅᓯᕐᓄᑦ ᐱᔨᑦᓯᕈᑎᒋᓲᖏᑦ ᐊᐱᖅᓲᑎᒃᑯᑦ ᖃᐅᔨᓴᒋᐊᕈᑎᖏᑎᒍᑦ 

 ᐅᑎᕐᕕᒋᓗᒋᑦ ᐊᑐᓕᖁᔭᐅᓯᒪᔪᑦ ᒪᓕᒐᓕᐅᖅᑎᑦ ᑲᑎᒪᔨᕋᓛᖏᓐᓂᖔᖅᑐᑦ ᐃᓄᓕᒫᓄᑦ ᓴᖅᑭᑕᐅᔭᕆᐊᖃᓲᑦ 

ᑮᓇᐅᔭᖃᖅᑎᑕᐅᔪᓄᑦ, ᐃᒻᒥᒃᑰᖅᑐᓄᑦ ᐱᓕᕆᔨᐅᔪᓄᑦ ᐊᓯᖏᓐᓄᓗ ᑎᒥᕈᖅᑎᑕᐅᓯᒪᔪᓄᑦ  

16. ᐊᑭᑐᔫᑎᑐᑦ ᑮᓇᐅᔭᖅᑐᕈᑎᑦ ᒥᒃᓴᐅᓴᒃᓯᒪᔪᑦ ᐊᕐᕌᒍᓄᑦ 2018-2021 

                  

ᐃᖅᑲᓇᐃᔮᖃᕐᓂᕐᒧᑦ ᓇᐃᓈᕐᓯᒪᔪᑦ 

2017 – 2018 2018 – 2019 2019 – 2020 2020 – 2021 

ᒥᔅᓴᐅᓴᑦᑕᐅᓯᒪᔪᑦ ᒥᔅᓴᐅᓴᑦᑕᐅᓯᒪᔪᑦ ᐸᕐᓇᑕᐅᓯᒪᔪᑦ ᐸᕐᓇᑕᐅᓯᒪᔪᑦ 

 $ 000 PYs $ 000 PYs $ 000 PYs $ 000 PYs 

ᐊᐅᓚᑦᑎᕕᒃ ᐊᐅᓚᓂᖏᓪᓗ 

ᑮᓇᐅᔾᔭᔅᓴᑦ 291 2 291 2 286 2 286 2 

ᐃᑲᔫᓯᐊᑦ ᐃᑲᔫᑏᓪᓗ 

 —  —  —  —  

ᐊᓯᖏᓪᓗ ᐊᐅᓚᓂᕐᒧᑦ 

ᐋᖅᑭᐅᒪᑎᑦᑎᓂᕐᒧᓪᓗ  342  342  342  342  

ᑲᑎᑦᑐᒋᑦ 633  633  628  628  

ᑐᓴᐅᒪᖃᑦᑕᐅᑎᓂᕐᒧᑦ 

ᑮᓇᐅᔾᔭᔅᓴᑦ 129 1 129 1 130 1 130 1 

ᐃᑲᔫᓯᐊᑦ ᐃᑲᔫᑏᓪᓗ 

 —  —  —  —  

ᐊᓯᖏᓪᓗ ᐊᐅᓚᓂᕐᒧᑦ 

ᐋᖅᑭᐅᒪᑎᑦᑎᓂᕐᒧᓪᓗ  30  30  30  30  

ᑲᑎᑦᑐᒋᑦ 159  159  160  160  

ᐊᑐᐊᒐᕐᓄᑦ, ᐸᕐᓇᐃᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ 

ᑮᓇᐅᔾᔭᔅᓴᑦ 570 4 570 4 576 4 576 4 

ᐃᑲᔫᓯᐊᑦ ᐃᑲᔫᑏᓪᓗ 

 —  —  —  —  

ᐊᓯᖏᓪᓗ ᐊᐅᓚᓂᕐᒧᑦ 

ᐋᖅᑭᐅᒪᑎᑦᑎᓂᕐᒧᓪᓗ  48  48  48  48  

ᑲᑎᑦᑐᒋᑦ 618  618  624  624  

ᑲᑎᑦᑕᓕᒫᕆᓪᓗᒋᑦ 1,410 7 1,410 7 1,412 7 1,412 7 

ᐅᖄᓚᐅᑎᕗᑦ 

867-975-5080 

ᐊᑭᖃᖏᑦᑐᖅ 1-877-836-2280 

 

ᐃᕐᖐᓐᓈᖅᑕᐅᑎᕗᑦ ᖃᕋᓴᐅᔭᒃᑯᑦ 

langcom@langcom.nu.ca 

 

ᑎᑎᖃᒃᑯᕕᒃᑯᑦ ᑐᕌᕈᑎᕗᑦ 

ᑎᑎᖃᒃᑯᕕᖓ 309, ᐃᖃᓗᐃᑦ, ᓄᓇᕗᑦ X0A 0H0 

 

ᐊᒡᓚᒡᕕᖃᕐᕕᕗᑦ 

630 ᑯᐃᓐ ᐃᓕᓴᐱ II ᐊᑐᕆᐊᖅ, ᓇᑎᕋᖓ 3 

(ᖃᒧᑏᒃ − ᓄᓇᖃᖅᑳᖅᓯᒪᔪᑦ ᑮᓇᐅᔭᒃᑯᕕᖃᕐᕕᖓᓂ) 

 

 


